
RA MUYDI RA CORINTIO

RA MUDI CARTA RA APQSTOL
NSAN PABLO BI 'YOPABI YA
GAMFRI ME CORINTO

Ra apostol Pablo opabiya gamfri me Corinto

1 Nugui dra Pablo, Ajua go ra paha'a pa bi
zoncagui pa dra apostolgui ma zi Hmuhu ra Je-
sucristo. Nugui ne ra cu Soste di op'a'ihe nuna
ra carta, 2 ni'ahu gya gamfrihu gui 'buhubu Cor-
into. Nu'ahwu bi zohn'ahu Ajua pa ga camfrihu
ma zi Hmuhu ra Jesucristo, ne bi 'uec'ahu de ja
ya ts'oqui pa go gui pepabihw'a, ne bi t'axca ri
mfeniha mahyegui con gatho nu's 'bu haburaza ri
X@cambeni'a. Nu'a ma zi Hmuhu dri Xgcambenihua
go guet'a ri Xgcambeni nehe's. 3 Ajua ma Dadahu
ne ma zi Hmuhu ra Jesucristo da jap'a'ihu ne da
max'ahu pa gui 'buhu te ra fientho.

Ya japi xa thani po ra Zidada Jesucristo

4 Nzantho di umba njamadi Ajua por gue'ahu,
ngue'a nu'a co ra hioja'i xa pghg'ihu po ra Zidada
Jesucristo. 5> Ajua xa jap'a'iha ndunthi ngue'a xca
camfrihu ra Zidada Jesucristo, hangue xa 'ra'ahu
ra ts'edi pa gui fiahu de ra noya'a, ne xa 'ra'ahu
ndunthi ra hoga mfadi'a nehe. 6 Nubya ri hnequi
gue xca camfrihu xa hfiogathonu'adaxi'ahedera
Zidada Jesucristo. 7Hangue nubyd hinte gri 'behu
de gatho ya hoga japi nd'a ri 'racju Ajua, ne gui
tg'mhu nu'a ra pa stua yopa pengui ma Zidadahu
ra Jesucristo. 8 NUu'a go gue'a ma da su'a'ihu asta

ra pa'a ra gats'i ri tehu de guecua ja ra ximhai, pa
hinda za to da ma gue nu'ahu gui tuhu ra ts'oqui
nu stua yopa penga ma Zidadahwu ra Jesucristo.
9 Ajua nzantho gt'a gatho nu'a xa ma, y nu'a go
gue'a xa huahn'ahu pa gui 'bsehu co ma zi Hmuhu
ra Jesucristo ra T'v'a.

Ya gamfri 'rama'na'fio beni

10Zi cuhu di bante'ihu de ra thuhu ma Zidadahu
ra Jesucristo gue da 'nat'a gui marfihs, pa da 'fiotho
ya hegue de gue'ahu. Nu'a gui 'ygthu, 'buhu
mahyegui co 'nada ra mfeni ne 'nada ra jamfri.
11 Di xi'ahu njabua ma zi cu'ihu ngue'a xa xicagui
nu's ja te ya njaui ra nju Cloé gue ja ra ora gri
ntunsehu. 12 Di xi'ahu njabu ngue'a 'ra de gue'ahu
gul mafihu njaua: “Nugui dri dena ra cu Pablo”,
ha nu ma'ra gui efihu: “Nugui dri dena ra cu
Polo”, y nu ma'ra gui efiha: “Nugui dri dena ra cu
Pedro”, ha nu ma'ra gui efihu: “Nugui dri dena ra
Zidada Jesucristo.” 13 ;Ha gue hingue gatho'ihu
gui denhu ra Zidada Jesucristo? ¢Ha gue bi du ja
ra pont'i ra Pablo po ra ngue'a'ihu? ¢Ha gue xca
nxistehehu de ja rd thuhu ra Pablo? Hina. 14 Di
umba njamadi Ajua gue nugui hgnse ra cu Crispo
ne ra cu Gayo sta xi'tsi de gue'ahs, y hinto ma'na
sta xi'tsi. 15 Hangue hinda za gui maihu gue xca
nxistehehu de ma thuhuga. 16 Nehe d4 xi'tsa nu'a
ya mengu de ja ra ngu ra cu Teba. Pe de guehni
hinst4 xi'tsa ma'ra. 17 Ra Zidada Jesucristo himba
pencagui pa ga ot'a ra sistehe, nu'a ba pencagui pa
gamangaramacanoya. Pe hindima co 'raya noya
ximahothonu's de ma mfadise, pahindat'ena gue
Xi ja ma mfadi ne da gamfri ya ja'i hgnse co ma

hoga noya. Nugui di ne da gamfri's hgnse po ni'a
ra du bi thogui ra Zidada Jesucristo ja ra pont'i.

Ra ts'sdi ne ra mfadi de Ajua go ma zi Hmuhu ra
Jesucristo bi 'Mutcahw

18 Nujé di mafihu gue bi du ra Zidada Jesu ja ra
pont'i pa ga mpghghu, ha nu'y td'o hingui camfri'a
ma da 'medi's ngue'a mafi'a gue hinte rimuuinu'a
di mafihu de ra du ra Zidada Jesucristo. Pe pa nuju
std mpghghu ri muui, ngue'a go gue'a hanpa ra
ts'edi Ajua. 19 Manga njaua ja ra Maca T'ofo:

Ma ga huatuabi ya mfadi ya bamhya,
ne ga hacuabi ya mfeni ya nimfeni.

20 ;To'o nd'a ra bahmyabya? O sto'ond'a xijara
mfadi? Neto'onud'a padigatho tejamapaya? Jo'o,
ngue'a ja ra thandi Ajua hinte ri muui ya mfadi
ya ja'i. 21 Ngue'a ya ja'i masque xi ja ya mfadi,
hinxa za hanja da badi's Ajua. Pe Ajua ra paha'a
da pghg nu's to'o da gamfrinu'a ra noya di mafihs,
masque nu's ya bamhya ena gue hinte ri muui
nu'a di mafihu. Pe Ajua xi ja ra mfadi hangue bi
'ygt'a njabu.

22 Ya xodyo nzantho adi da t'utua 'mara nt'udi,
y nuya griego hgnse ra mfadi honi, 23 pe nuju di
mafhu de ra Zidada Jesucristo nu'a bi tho ja ra
pont'i. Y guehna 'mara mfe'tse pa ya xodyo, ne
nu's hingya xodyo ena gue hinte ri muui na'a di
mafiha de rd du ra Zidada Jesucristo. 24 Pe nuju
xa huancahu Ajua, gue dya xodyohu gue hindya
xodyohu, gathoguihu di pahu gue ma zi Hmuhu
ra Jesucristo bi hfianpa ra ts'edi ne ra mfadi Ajua
pa bi pghgguihu. 25 Ajua ma'na ja rd mfadi ne
ma'na ja ra ts'edi de gatho ya ja'i, masque efi'u

gue hinte ri muui nd'a ra du bi thogui ra Zidada
Jesucristo ja ra pont'i. 26 Zi cuhu, pahu gue nu'ahu
xa huahn'ahu Ajua, masque hinga ndunthi de
gue'ahu gui pe'tshu ra mfadi de ra ximhai, ne
hinga ndunthi de gue'ahu gui hahu ra ts'atbi, y
ne hinga ndunthi de gue'ahu gui pe'tsha 'mara
danga nsu. 27 Ajua bi huahna nd's hinte ya fadi
de guecua ja ra ximhai pa da 'betuabi ya tsa ya
bamhya. Ajua bihuahna ni's hinguiharats'sdiua
ja ra ximhai pa da 'betuabi ya tsa nu's ha ra
ts'edibya. 28 Ajua bi huahna nd's hinte ri muui ja
ra ximhai ne nu'us xi ya t'atsa, ne nu'a to'o ni ts'a
ya nsu otho, pa da 'betua ya tsa nu's to'o pe'tsa
ya nsu, 29 pa njabu hinto da 'fiets'i ja ra thandi
Ajua. 30 Ajua go gue'a bi 'ygt'e pa da 'nathohu co
ra Zidada Jesucristo, ngue'a nuse Ajua go gue'a ba
pehni'a pa bi "fiutcahu rd mfadi Ajua, ne bi hfiasca
ma ts'oquihy, ne bi t'axca ma mfenihu pa bi za da
'buhu x4 hfio ja ra thandi Ajua. 31 Ajua hi 'yat'e
njabu pa da njangunu'a xa nt'ofo ja ra Maca T'ofo
habu ena: “Nu'a td'o ne da 'fiets'i, da 'fiets'i, pe de
nu'a xa 'yat'a Ajua, hingue de nd'a xa 'yet'ase.”

2

Ra apostol Pablo bi ma de ra Zidada Jesucristo
nederddu

17Zi cuhy, nugui nu ndd mabu pa da zo'ahu de
ra noya Ajua, hinda zo'ahu co 'raya danga noya
xa hfiei, nixi co ndunthi ra mfadi de guecsehe.
2 Pe nu de ndud 'bupu, da ja da zo'ahu hgnse de
ma Zidadahwu ra Jesucristo nu'a bri pont'a ja ra
pont'i ne bi tho, ne hinda zo'ahu de ma'na ra

noya. 3 Nu ndd zo'ahu mi otho ma ts'edise, ne mi
'racagui ndunthi ra ntsu pa ga fia, asta ndri huat'i.
4Hindd4 ne da zo'ahu co ra mfadi de ra ximhai pa
ga camfrihy, nugui da zo'ahu co ra ts'edi ra Maca
Ndahi. 5 D4 zo'ahu njabu pa bi za gd camfrihu co
ra ts'edi ra Maca Ndahi, hingue ngue'a ga 'yadehu
ya mfadiya ja'i.

Ajua utcaguihw tengu rd 'mui'a co rd ts'sdi ra

Maca Ndahi

6 NU'u to'o xa ze ya jamfri di zofohe co ra mfadi
pe nura mfadi'a go bra 'fiehe de Ajua, hingue de ra
ximhai, nixi de ya mfadi ya nda ni's ma da uadi
da thogui. 7 Di mafihe de nu'a bi 'ygt'a Ajua pa bi
za da mpghehu ne ga tsgiihu jard nsunda'a. Y nu'a
di marihe go gue'a ra hoga mfadi xqui beni Ajua
desde ante da nja ra ximhai, ne himi fadihma, pe
nubyd ya xa 'fiutcahu. 8 Ni 'na de nuya nda de jara
ximhai himbi badi nuna ra mfadi xa 'racju Ajua,
ngue'a nu'bu Xa badi'ys, hinxa hyohma ja ra pont'i
numa Zidadahu x4 nsunda. 9 Bi nja ngu nu'a xqui
t'ofo ja ra Maca T'ofo habu ena:
Ni 'nara ja'i himbi za bi hyandi, nixi bi 'yade,
nixi bizo rd mfeni tengu ra 'mui de ja ra fiani Ajua,
ne hinto xa badi gatho nu's ya japi xa beni da

umbabi nu's to'o ri madi'a.

10Y nuj4, Ajua bi 'fiutcaguihu gatho nuya t'gt'eya po
ra ts'edi ra Maca Ndahi, ngue'a nura Maca Ndahi
go gue'a padi x4 hilo gatho, ne asta padi gathonu'a
te benga Ajua.

11 Ni 'mara ja'i hingui tsa da batua ra mfeni
ma'na rd miqu'eiui, ngue'a cada 'ma go padise
tengu rd mfeni. Njabutho nehe ni 'na hinto patua

rd mfeni Ajua. Nura Maca Ndahi ha, go gue'a
patuabird mfeni Ajua. 12Y nura Maca Ndahi'a xua
mencahu pa da 'fiutcahu gatho nuya hfio ri 'racju'a,
y hingo di hamfu rd mfadi ra ximhai pa ga pahu
nuya hfio's. 13 Nuje di udihe ngu nu'a utcahe ra
Maca Ndahi, hindi udihe co ma mfadische. Nu'a
to'o pe'tsa ra Maca Ndahi ja ya coraso, di utuabihe
co ya noya nu'us 'racaguihe ra Maca Ndahi.

14Pe nu'a raja'i hinxa gamfri Ajua hingui hani
nu'a udi rd& Maca Ndahi Ajua, ngue'a beni'a gue
hinte ri muui. Ne hingui tsa da badise'a, ngue'a
mahyoni go da Mfiutuabi ra Maca Ndahi pa da za
da badi'a. 15 Pe nu'a té'o xa gamfri Ajua ne pe'tsa
ra Maca Ndahi ja ra coraso, nu'a ha, padi xa hiio
gatho nui'u yant'udi's, ne padinda'arahfioynda'a
ra 'Mua. Pe nu'a té'o hingui pe'tsa ra Maca Ndahi,
hingui tsa da xipabi te gra 'mui'a. 16 Enga ja ra
Maca T'ofo: ¢To ja gue'a xa batuabi rd mfeni ra
Zidada? O ¢to ja gue'a xa za xXa 'Mutuabi te da
'ygt'e'a? Jo'o. Pe nujubya ha, di patuahu rd mfeni
ma Zidadahu ra Jesucristo.

3

Ra apostol Pablo ne ra Apolo mahysgui ya mefi
Ajua
17i cuhu, d4 zo'ahu ngu ts'ofo ni'v hints'a xa ze
ya jamfri, ngu ya t'ubatsi hinte ya faditho, ngue'a
himbi za da zo'ahu ngu 'raya cu nu's padi xa hfio
nu's ya nt'udi udi ra Maca Ndahi. 2 D4 zo'ahu
'ramats's ngu 'raya zi batsi nu's tsutho, ngue'a
himbi za da xi'ahu ya noya xa hfiei, ngue'a mi
otho ndunthi ri mfadihs, y asta nubya hinxa za

std xi'ahu gatho. 3Ngue'a nu'ahu gui gt'athohu ngu
nu'a gt'anu's hingya gamfri, ngue'a gya ndustehu,
ne gya necatsuihu, ne gya necatuhnihu. Hangue
por gue'a hinxcad 'ueguethohu de ja ya ts'oqui,
ngue'a gui 'yohu ngu ni's hinxa gamfri Ajua. 4'Ra
de gue'ahu gui efthu: “Nugui dri dena ra cu Pablo”,
ha numa'ra gui efiha: “Nugui dri dena ra cu Polo”.
Xi de guil mafhu njaby, ¢ha gue hingui gthu ngu
nu's yaja'i hingya gamfri?

5Xi ¢te ma 'befi di pefi? Y ¢te ma 'befi pefi ra
cu Polo? Nugui ne ra cu Polo dya 'begothohe
de Ajua, ne go guecaguihe da zo'ahe pa ga cam-
frihw'a. Nugui ne ra cu Polo, cada 'na de guecje
di pefihe ra 'befi xa 'racaguihe Ajua. 6 Nugui go ra
mudi da zo'ahu de ra noya Ajua, ha nura cu Polo
go xa su'a'iha asta nubya, pe nu'a to'o xa 'ra'ahu
ra jamfri, go guesche Ajua. 7 Hangue ni guequi
ni ra cu Polo hinda za te ga pehe de guecsehe.
Nu Ajua go gue'a ja ra ts'edi pa xa japi xa te ri
jamfrihu. & Hangue gui njahu ngu 'mara huahi
habu sta mpehe, nugui go sta pot'i, ra cu Polo go
xXa 'Munthe. Hangue ngu ra mot'i ne ra 'Munthe,
Ajua ma da gutcahe ngu nu'a sta pefihe. 9 Nuje
dya mefihe de Ajua, ha nu'ahu gui njahu ngu 'nara
huahi habu ri mpefi'a.

Ne gui njaha ngu 'marad hoga ngu Ajua ri
ju'tsuabi. 10 Nugui go di nja ngu 'mara hoga hy-
ocangu da ju'tsua rd ua ra ngu, gue'a ra 'befi bi
'racagui Ajua, ha nu ma'na go juxa ra jado. Pe
cada 'ma mahyoni da jamasu nu'a pefi. 11 Ngue'a
otho ma'na ra cimiento da za dra juts'i, hgnse nu'a
ya ja, y nura cimiento'a go guese ma zi Hmuhu ra

Jesucristo. 12 'Bu to'o da guts'i de mafia nd'a ra
cimiento ya ja, pe'tsi da beni x4 hiio ua da guts'i
dega oro o dega t'axi o dega hoga do, o ua da guts'i
dega za o dega xot'o o dega xithi. 13 Cada 'na de
ya gamfri ma da hnequi ra 'befi'a, ngue'a nu'a ra
pa de ra nsuca uenda gue'bu ma da fadi tengu ra
'befi cada 'ma. Nu'a ra pa'a ma da nzg ra tsibi, y
nunijara tsibija ma dra tsapabinira 'befi cada 'na
nu'a xa mefi. 14'Bu 'na to'o bi hoca ra 'befi mafia de
ra cimiento ne hinda zat'a nura 'befi'a, nu'bé ni'a
to'o bi hoca nura 'befi'a ma da hfianga ra thaha.
15 Pe nu'bu 'na xa mpefi ne nura 'befi'a ma da zat'i,
nu'b&#hindama dat'umbabirathaha. Hintemada
hiiani, ngue'a bi zat'a ni'a xqui mefi, pe nu'a ma
da mpghg, nja ngu nu'a to'o bi tho ra nzat'i ne bi
'bedi gatho nu'a xqui mefi. 16 ;Ha gue hingui pahu
gue nu'ahu go gue'ahu ra nija'the Ajua, y nura
Maca Ndahi'a 'bui ja ri corasohu? 17'Bu 'na to'o da
huatua rd nija Ajua, nu'bé Ajua da huati'a nehe,
ngue'a ra nija Ajua xi xa nsunda. Ne go gue'a'ihu
nura nija'a.

18 Osti ma da hya'ahu ri mfenihu gue gya
bahmyahu. 'Bu 'na de gue'ahu gui befihu gue xi
gui pe'tshu ra mfadi, y nu'bu nura mfadi'a go de
nuna ximhai, 'ygthu ra uenda gue 'bestho hinte
gui pahs, pa njabu ha, da za gui pe'tshu nu'a xi
ra hoga mfadi bri 'fiehe de Ajua. 19 Ngue'a pa
ja ra thandi Ajua 'bestho hinte ri muui nd'a ra
mfadi de ra ximhai. Hangue enga ja ra Maca
T'ofo: “Ajua xi patuatho ya mfeni yabamhyadera
ximhai gue nu'4 hatetho, hangue co ya mbamhya
ri 'medise'v.” 20 Nehe xa t'ofo njaua: “Ajua
padi gue hinte ri muui nuya mfeni ya bahmya.”

21 Hangue ogri 'fiets'ihu gui 'fefihu gue gri denhu
'na 0 ma'na, ngue'a gatho nu's to'o xa mpefi con
gue'ahu go pa ri hfiohu. 22'Bu ra 'befi ra cu Pablo,
'bu ra 'befi ra cu Polo, 'bu ra 'befi ra cu Pedro,
gatho pa ri hfiohu. Nu'ahu gatho go o ja ri 'yehu
pa ri hiiohs, ra ximhai, ra te, ra du, gatho nu'a ja
mapaya ne nu'a bra 'befa. 23Y nu'ahu gui ohu jara
'yve ma zi Hmuhu ra Jesucristo, y ma zi Hmuhu ra
Jesucristo go o jara 'ye Ajua.

4

Nu'a bi thoguiya apostoljayda 'befi

1 Di nehe gui pahu gue nuje ya mefiguihe ra
Zidada Jesucristo, ne di udihe nu'a xa 'fiutcahe
Ajua nu'a xqui beni maya'bu ne himi fadihma.
2 Hangue mahyoni ga mafihe gatho nu'a xa
'"iutcahe Ajua, ngue'a go ya mefiguihe'a. 3 Nugui
hingui tu ma mui de gatho nu'a gui mafhu de
guequi, nixi nud'a manga ra ts'atbi de guequi. Nixi
nugaguise hindi ena gue di 'yo xa hfio. 4 Masque
nugui di beni gue x4 nt'axi ma mfeni, pe hingue
por gue'a ma da hma gue hinte di tu. Nura Zidada
go gue'a ma da hfiabga nguenda'a. > Hangue ogo
gui hamfu nguenda te gt'a ri miq'ueihu, ngue'a
ma dua yopa penga ma Zidadahu ra Jesucristo, y
nu'bé nu'a ha, ma da hfiabgahu nguenda. Ne nu'a
go gue'a ma da japi da hnequi gatho nu'a xa t'gt'e
mant'agui. Ne ma da ma gatho nu'a te xa beni ja
yamfeniyaja'i. Y nurapa'a Ajua ma da 'fie'tsuara
nsu ngu ri 'Mepabi cada 'na.

6 Zi cuhy, nuna sta xi'ahu std ma de guequi ne
de ra cu Polo, pa njabu gui pahu nda'a ri 'fiepi gui

'ygthu. Nuje hindriuefihe ra 'befi Ajua. Hangue gui
njahubu nehe hingui nuefihu 'nara cu. Sta xi'ahu
njabu pa gui 'yoha ngu manga ra Maca T'ofo, pa
njabu hingui 'fie'tsuahsa ya nsu 'ra, ha nu ma'ra go
gui utsahu. 7 ¢Hanja gri 'fiets'thu? Xi gatho nu'a te
gui pe'tshu, ¢ha gue hingo xa 'ra'ahu Ajua? Nu'bu
go xa 'ra'ahu'a, nu'bé ¢hanja gri 'fiets'ihu? Njabu ja
ra uenda hingo xa 'ra'ahu'a.

8 Nu'ahu 'fiena hinte gri'behu, 'fiena ya gui pe'tshu
gatho nu'a guil hofihy, ya ngu gri 'fiet'a ndahs, ha
nuje go xca hyegaguiheua, 'fiena hinte dri muuihe.
Xi di nehmahe gue ya xcd ndahmahu, pa njabu
ga ndahmahu mahyegui. 9 Nuje dya apostolhe,
di beni gue Ajua xa hfiuxcahe ngu 'raya ja'i nu'a
hinte ri muui, ne xa secuabi pa da tho ja ya
thandi gatho ya ja'i ne ja ya thandi ya enxe Ajua.
10 Nuje t'engaguihe gue dya 'bemfenihe ngue'a di
pepabihe ma zi Hmuhu ra Jesucristo, ha nu'ahu
xcd benschu gue xi gya bamhyahu de ra noya'a.
Nuje xa t'enje gue othoguihe ra ts'edi, ha nu'ahu
gui befihu gue xi ja ri ts'edihu. Ne gui befihu gue xi
t'e'ts'a ri nsuhy, ha nuje xi dya t'utsahe.

11 Asta nubya xi di sufrihe nts'edi, di thohe ra
thuhu ra nduthe ne ra 'fiahe. Nabgaguihe ya ja'i,
ne hindi pe'tshe 'nara ngu nu'a dua metihe. 12 Xi
di thohe ra nzabi pa di hofihe nd'a di tsihe nehe.
Nura ora di ghe tsanje ya ja'i, nuje di aphe Ajua
por gue's. Y ra ora gtcahe ra nts'omui's, gatho di
tsetathohe. 13 Nura ora fiama'fiu yaja'i de guecje,
nu]e dizofohe co ndunthira t'equ'ei. Pe nuje pa ja
ya thandi's di njahe ngu ra paxi xa fgtbu hinte ri
muui, ngue'a pa gue's Xa nts'oje.

14 Hindi op'ahu nuya ya noya pa ga 'be't'a ri
tsahu. Di op'ahu pa ga zo'ahu ngue'a pa guequi ja
ra uenda ma hmaca batsi'ihu, ngue'a go da xi'ahu
rd noya Ajua. 15 Masque gri pe'tshu 'ret'a 'mo
nu's to'o di u't'aha de ma zi Hmuhu ra Jesucristo,
pe schegui go rda mudi da ha'ts'ahubu rd noya
Ajua pa ga camfrihe ma zi Hmuhu ra Jesucristo,
hangue nugui ja ra uenda go dra dada de gue'ahu.
16 Hangue di bante'ihu gui tengaguihu ma 'mui.

17 Hangue d4 pchn'ahubu ra cu Timu nd'a ma
hmaca t's de ja ra jamfri, ne nu'a 'yo xa hfio ja
ra thandi ra Zidada. Y nu'a go gue'a ma da yopa
ben'ahu tengu ma 'mui ja ra Zidada Jesucristo.
Guet'atho di udi nehe haburaza de ja ya nija.
18 Pe nu 'ra de gue'ahs xi xa fiuxa ri mfenihu dega
nt'ets'i, gui hu ri muihu gue hinga ma ga yopa
penguibu ga c'a'ts'a'ihu. 19 Pe nugul di beni ga
mabu 'bestho pa ga c'a'ts'aha ma'na'qui 'bu njabu
ra paha ma Zidadahu. Nu'b# ha, ga padi ua xi ha
ra ts'edi nu'a 'yobu ri 'fiets'i, 0 hense 'yobs mantho.
20 Ngue'a nu'a t6'o da mepa Ajua, mahyoni di
hanpa ra ts'edi pa da za te da mefi, hingue da
mantho. 21 ;Nda'a gui nehu, ga mabu ga zo'ahu
dega cue, 0 ga zo'ahu dega hmate?

S

Ra nthanga nguenda de 'mara gamfri ni'a bi
'yat'a ra ts'oqui
1Xa fadi x4 hfio gue 'nara cu de gue'ahu xa guxa
rd hgme ne 'buhui ngu ra 'behfia. Pgde nixi ni'a
hingya gamfri hingui ¢t'a njabu. 2 jPe nu'ahu xcé
pahu ne gri 'Mets'iha gui efihu gue gui 'buhu xa

hfio! jRi 'Mep'a'ithu Xa du ri muihe hmaha ne ya
xcd hiiacjhmahu nd'a to'o gt'a nu'a ra ts'oqui'a!
3 Nugui masque hindi 'bui con gue'ahu, pe numa
mfeni 'bui con gue'ahwy, y ja ra uenda di 'bui con
gue'ahua. Hangue nugui ya std beni te ma ga gt'e
conu'a to'o gt'a nu'a ra ts'oqui'a. 4 Hangue 'ygthu
nu'a ma ga xi'ahs. Gue da muntshu de ra thuhu
ma Zidadahu ra Jesucristo, y numa mfeni ma da
'mui con gue'ahwy, ne ra ts'edi ma Zidadahu ra Jesu
ma da 'mui con gue'ahu. > Ne 'yent'uahu ja ya 'yera
ts'ondahi nu'a ra cu'a gt'a nu'a ra ts'oqui'a, pa da
thogui ya ts'othogui ja rd ndo'yo, pe nura te'a da
mpghg nura pa'a stua yopa penga ma Zidadahw.

6 Hanja gri 'fets'ihu gui efihu gue gui 'buhu
Xa hiio, ha 'nma de gue'ahu ¢t'a nu'a ra ts'oqui'a.
Ngue'a nu'd nja ngu ra levadura masque 'na zi
tul pe ri ntsini gatho ja ra arina ora dra thants'i.
7 Hangue hfiacju nu'a ra ts'oqui'a ne gatho nu'a
ngui gthu ja ri ndaxjua 'muaihs, pa njabu da za
gui 'buhu co 'mara 'ra'yo 'mui. Ngue'a nu'ahu
ya gui pe'tshu ra 'ra'yo 'mui por ma Zidadahu ra
Jesucristo nu'a bi tho ngu 'nara zi deti nd'a tho
de ra ngo de ra pascua, pa njabu bi gutca ma
ts'oquihu'a. 8 Hangue mahyoni ga 'ueguehu de
ma ndaxjua 'muiha pa ga 'buhu stra nt'axiguihu.
Nja ngu ya xodyo mi gt'ango mi tsi ra thuhme nsi
ra levadura, necju nehe ngu ga ntsamgohu de ra
pascua ne ga tsihu ra thuhme nsiralevadura, nu'a
gue'a ga 'ueguehu de ya ts'oqui de ja ma mfenihu
ne de ja ma 'muihu.

9Ja nu'a ma'nma ma carta dd pchn'ahubu ja
da xi'ahuni gue hingui ntsixha co nd's to'o ya

'fie'behfia, 0 nd's ya 'behfia ya 'fiedame. 10 Hingue
da xi'ahu gui 'uehu 'na'quitho de nd's hingya gam-
fri ne ya 'fie'behfia, 0 ya nduste, o ya be, o ni'u
to'o camfri ya c'oi. Nu'bu sta xi'ahu njabu, nu'bé
mahyoni gui mahu de guecua ja ra ximhai. 11 Pe
nugui nu'a da xi'ahs, hingui ntsixhu ni 'mara cu
nu'a dra '"fie'behiia, o dra nduste, o nd'a di camfri
yac'oi, odrazante, o dra tixfani, o drabe. Nu'u td'o
gt'a njabu di xi'ahu gue hingui ho nixi gui fufihu
con gue's. 1213 Nujé hingo ri 'fiepi ga ha'mbahu
nguenda nu's hingui o ja ma 'yehs, nu Ajua go
gue'a da hiia'mba nguenda's. Pe nu'ahs mahyoni
gui hfia'mbahu nguenda nu'us 0 ja ri 'yehs, hangue
di xi'ahu gue gui hfiacju nd'a to'o gt'e nu'a ra
ts'oqui'a.

6

Ya gamfriri nhyanthya ja ya nzaya hingyd gam-

fri
1 'Bu 'na de gue'ahu gui pe'tshu 'mara tsui co
ma'nara cu, ¢hanja gui paha 'bestho ja ra ts'utbi pa
gui fiatehu co nu'v hingya gamfri? ;Ha gue hingue
'nara 'betsa'a? ¢Hanja hingo gui paha gui fiatehu
ja ya cu? 2 ;Ha hingui pahu gue nuju dya gam-
frihu ma go ga ha'mbaha nguenda nu's hingya
gamfri? Nu'ba nuyju ma ga ha'mbahu nguenda
ya danga t'gt'e's, nu'bé ¢ha gue hingo da za ga
hafihu nguenda de nuya t'gt'e xi ya t'uqui? 3 ;Ha
hingui pahu nehe gue ma ga ha'mbahu nguenda
asta ya enxe? jXihma de nuya t'gt'e de ra ximhai!
4 Nu'bu nu'ahu gui pe'tshu ya tsui co nuya t'gt'e
de nuua ja ra ximhai, 'bestho gui paha gui fiatehu

co nu's hingya gamfri ne hinte dri 'fient'i con
gue'ahu. Hingui ho njabu ngue'a nu'é hingui padi
da hfia'mba nguenda ya cu. > Di xi'ahua njabu pa
gui 'be ri tsahu ne pa ya hingui sigui gui 'yathu. Xi
de gri gathohu ¢ha gue jo'o ni 'na de gue'ahu nu'a
di ja rd mfadi pa da za da hfiap'ahu nguenda de
nu'a gui gthu? 6 Ha nu'ahé ora gui pe'tshu ya tsui
co 'mara cu, 'bestho gui paha gui fiatehu co nu'u
hingya gamfri.

7Hini "fiep'a'ihu gui fiapabiha 'ma ngu ma'na co
nu's hingya gamfri. ;Hanja hingui tsetathohs nura
ora t'g't'ahu 'mara nts'o'mui, ne ora te fep'a'ihu?
8 Pe nu'ahu go gue'aschu gui g'tuahu ra nts'o'mui
ri cuhw, y asta gui pephs.

9 ¢Ha gue hingui pahu gue ya ts'oja'i hinda ma
da yut'a nuni mahets'i habu bi manda Ajua? Odi
ha'ahu ri mfenihu. Ngue'a gatho nu's ri hfiuxui
ya 'behfia nu's hingue xi ya 'behfia, ne gatho ni'a
camfri ya c'oi, ne nd's ya zinga medinthati, ne
nu's ya Mighg ri hiiuxui ya mi'fighgui, o ya 'behfia
ri hftuxui ya mi'behfiaui, gatho niya hinda ma da
yut'a nuni mahets'i haba bi manda Ajua. 10 Nixi
ya be, nixi ya nduste, nixi ya tixfani, nixi ya zante,
nixi nu'a ri mpe co ra nthate, ni 'na de gue's hinda
ma da yut'a nuni mahets'i habua bi manda Ajua.
11 Ante gui camfrihu Ajua ngui njahubu nehe 'ra
de gue'ahu. Pe nubya ya xa t'axca ri mfenihu, ne
ya xa t'ec'a'thu de gatho nuya ya ts'oqui, ha nubya
ya hinte ma ts'oqui gui tuhu ja ra thandi Ajua po
ra ts'edi ma Zidadahu ra Jesucristo ne po ra ts'edi
rd Maca Ndahi Ajua.

Ga nsuhw xd hfio pa stra nt'axi ma ndo'yohu

12 Da za ga befihu gue di pe'tshmahu ra nsequi
ga gthu nu'a go ga nehu. Pgde ha da za, pe hingue
gatho ri 'fiepi ga gthu. Masque ja ra nssqui ga gthu
nu'a go ga nehw, pe hinga hophu ni 'nara t'st'e
da dacju pa ga gthu. 13 Ra hfiuni thoqui pa da ma
mbo ra mui, ha nura mui ja pa ra hiuni. Pe gatho
nu's yoho, Ajua ma da hfiacua ya 'befi's. Numa
ndo'yohu hinxa thoqui pa ga hiiuxhu co ya 'behfia
nu's hingue xi ma 'behfiahu, nixi ra 'behfia hinda
hfiuxui ma'na ra 'fighg nu'a hingue xi rd dame.
Numa ndo'yohu xa hoca Ajua pa ga pepabihu'a,
y nu'd go gue'a supca ma ndo'yohu. 14 Nu Ajua
bi japi bi yopa nte rd ndo'yo ma Zidadahu ra
Jesucristo, njabu nehe ma da japi da yopa nte ma
ndo'yohu po ra ts'edi'a.

15 ;Ha hingui pahu gue numa ndo'yohu xa 'natho
co ma zi Hmuhu ra Jesucristo ngue'a std cam-
frihu'a? Nujé ya di 'nathohu co ma zi Hmuhu ra
Jesucristo, nu'bé ¢hanja da za ga hfiuxhu co 'nara
ts'o'behiia ne ga 'nathohu con gue'a nehe? Ni ts'a
hinda za. 16 O ¢ha gue hingui pahu gue nu'a té'o
da hfiuxui 'nara ts'o'behfia ya bi 'matho ra ndo'yo
con gue'a? Ngue'a enga ja ra Maca T'ofo njaua:
“Ra 'fighg co ra 'behiia, gue's ya ri 'natho.” 17 Pe
nu'a td'o yari'natho co ma Zidadahu ra Jesu, ya ri
'natho con gue'a pe dega Maca Ndahi.

18 Hangue ogui hiiuxhu co ya 'behfia ni's hingue
xiri'behfiahu. Gathoyats'oquihinguiho, pe hinga
gathoyats'oquirits'ocuara ndo'yo 'na. Penu'ara
ja'ida hfiuxui 'mara 'behfig hingue xira 'behfia, nu'a
ha, ri ts'ocse rd ndo'yo. 19 ;Ha gue hingui pahu gue
numa ndo'yohu gue'a ra nija ra Maca Ndahi nu'a

'buija ma corasohu? Ajua go gue'a xa'racaguihs'a.
Hangue ya hingo dri mandaschu. 20Ngue'a Ajua bi
gutc'aguihu xad madi cord ji ra hmaca T's. Hangue
'yothu ra ts'edi gue da hneca rd nsunda Ajua ja ri
ndo'yohunejaricorasohs, ngue'a numando'yohu
ne ma corasohu go ra meti Ajua.

7

Yahogats'ofo panu's 'bu yd 'behfiane panii'wjo'o
1 Nubyd ma ga xi'ahu de nuya nt'ani gri 'fianihu
nu nga 'yopcahu: Xa hiiohma 'bu ra 'fighg hinda
me'tsa ra 'behfia, 2 pe ndunthi ya 'fighg hinda za
da 'muse nsinque ra 'behiia. Hangue por gue'a, pa
hinda hfiuxui ya 'behfia nt's hingue xi ya 'behiia,
ma'na x4 hio 'nara 'fighg da nthatui 'nara 'behiia
pa gue'a drd meti. Ha 'nara 'behfia ma'na xa hfio
da nthatui 'nara 'fighg pa gue'a xi drd dame. 3 Ra
"ighg mahyoni da 'ygt'e co rd 'behfia nu'a ri fiepi,
nehe njabu da 'ygt'a ra 'behfia co ra dame nu'a
ri '"fiepi. 4Y nura 'behfia ya hingo da mandase
rd ndo'yo, ngue'a nurd dame go ri mandabi ra
ndo'yo'a. Njabunehe ra 'fighg ya hingo rimandase
ra ndo'yo, ngue'a nura 'behfia go ri mandabi ra
ndo'yo'a. > Hangue 'ygthu ngu ni'a ri 'fiep'a'ihu de
gue'aschy, odi 'ra'ahu ra mfada 'na ngu ma'na. Pe
'bu xca cohihu 'nara cohi pa gui 'yaphu Ajua, nu'bdé
ha, da za gui 'ueguehu 'raya pa. Nepu de gue'a da
za gui 'behu 'nadba mahyegui ma'na'qui pa njabu
hinda za da hya'ahu ra Sata gui hfiuxha co ma'na
raja'i
6 Sta xi'ahu gue x4 hfio gui honga ri 'behfiahy, pe
hingo drija'ahu, go da huanhu ni'a gui 'yagthu. 7 Pa

guequi ga nehma gue gatho da nja ngu di nja hin-
sta nthati jo'o ma 'behfia, pe cada 'na 'rama'na'fio
ya mfeni xa umbabi Ajua.

8 Nu'ahu viudahu, ne gatho nu'aha hinxca
nthatihw, jo'o ri 'behfiahu nixi ri damehw, di xi'ahu
ga nehma gui njahu ngu di nja hinsta nthati jo'o
ma 'behfia. 9 Pe nu'bu gui hanthu gue Ajua hinxa
'ra'ahu ra ts'edi pa gui 'buschu, ma'na xa hfio gui
nthatihsa, ngue'a hingui ho gui 'behu hgnse co ra
nc'at'i.

10Y nu'ahs 'bu ri 'behiiahy, ha ni'ahs 'behfiahu
'bu ri damehu, di 'bep'ahue ngu nu'a bi manga
ra Zidada, gue ni 'na de gue'ahu hinda za gui
nhyeguihu. Hingo de guecsehe di 'bep'ahu gui
'ygthu njabs, nura Zidada go gue'a ri 'bep'a'ihs.
11 Nu'bu ra 'behfia da hyepu ra dame, odi ju ma'na
ra 'Mghg pa dra dame, y nu'bu ra 'fighg da hyepu
ra 'behfia, odi ju ma'na ra 'behfia pa da 'ygt'e dra
'behfia. Nu'a da'yeat'e, ma'na x4 hfio dd mpumbabi
ri yoho ne da yopa 'mui 'madba ma'ma'qui.

12 Nubya nugui go ma ga xi'ahua nu'a di beni
gui 'ygthu, hingo ra Zidada ri 'bep'ahubya. Nu'bu
'mara cu pe'tsa rd 'behfia hingra gamfri, ne nu'bu
nu'a ra 'behfia hini utsa ra dame ngue'a ra gamfri,
osti hepu. 13Y nu'bu 'nara nju di pe'tsa rd dame
hindra gamfri pe nu'bu nd'a ra 'fighg hini atsa
rad 'behfia ngue'a ra gamfri, osti hepu ra dame'a.
14Ngue'a nu'bu 'nara 'behfia ra gamfri ne rd dame
hingra gamfri, nu'a ra 'fighg'a hani ra japi Ajua
po ra 'behfia, ngue'a ra 'behfia ra batsi Ajua. Y
nu'bu 'nara 'Mighg ra gamfri ne ra 'behiia hingra
gamfri, ni'a ra 'behfia'a hani ra japi Ajua po ra
dame, ngue'a nurd dame ra batsi Ajua. Nu'bu

hindi njabu co ra 'fighg o ra 'behfia hingra gamfri,
nu'bé nixi ya batsi hingad njapi. Pe nu'bu njabu
ha, njapi ya batsi. 15 Pe nu'bu 'nara 'fighg hingra
gamfri ne da hyepu rd 'behfia ngue'a ra gamfri, o
nu'bu 'nara 'behfia hingra gamfri ne da hyepu ra
dame ngue'a ra gamfri, da 'uegue, ngue'a nu'a ra
cu 0 nu'aranju pe'tsa ra nsequi da 'uegue de nu'a
hingra gamfri, ngue'a Ajua bi zoncahu pa ga 'buhu
'mara hoga'mui. 16 Xi nu'i zi nju, ¢ha gri padi ua da
mpghg ri dame po ra ngue'i? Nehe nu'i zi cu ¢ha
gripadi ua da mpghg ri 'behfia po rd ngue'i?

17Cada'na de gue'ahu 'buhu ngunui'a xa'yep'ahu
ra Zidada ante da zohn'ahw'a pa ga camfrihu.
Nuna guehna dri 'bepabi da 'ygt'a gatho ya cu de
haburaza ya nija. 18 Nu'bu 'nara cu ya xa gamfri
Ajua ne xqui thu'tsua ra sefia ja ra ndo'yo, hinte
ja. O 'bu 'bui 'nara cu xa gamfri Ajua ne hingui
pe'tsa ra sefia ja ra ndo'yo, ya odi huxa nu'a ra
sefia'a. 19 Hinte ri muui 'bu to'o pe'tsa ra sefia o
hingui pe'tsi. Nu'a ma'na ri muui, nu'a ga @thu
nu'a ri manda Ajua. 20 Cada 'na dd sigui da mpefi
habu mri mpefi de ante da gamfri Ajua. 21 Nu'bu
Xi ngra nzai'bego de nga camfri ma zi Hmuhu ra
Jesucristo, hini japi. Pe nu'bu da za gui pgni dega
'bego, pani 'bestho. 22 Nu'a mi 'bui dega 'bego ante
da gamfri ra Zidada, ya nubyd hingra 'bego de
'mara ja'i ja rd thandi Ajua ngue'a ya ra 'bego ra
Zidada. Nehe nu'a ra ja'i bi gamfri ra Zidada ne
himi 'bui dega 'bego, nu'a go gue'a 'nara 'begobya
de ra Zidada Jesucristo. 23 Ajua bi gutc'aguihu x4
madi, hangue nubya ma ga pephu'a, hingo ma ga
pepabihuyaja'i. 24Zi cuhs, sigui gui mpehu hd ngri

mpehu de ga camfrihu ra Zidada Jesucristo, y Ajua
ja da 'muhni con gue'ahu.

25'Y gatho nu'ahu jo'o ri 'behfiahu, ha nu'ahu
'behfiahu jo'o ri damehwu, hinte xa 'bepcagui ra
Zidada ga xi'ahu, hgnse di 'ra'ahu 'nara ts'ofo de
ma mfenise. Y nura ts'ofo'a gue'a majuani ngue'a
Ajua po ra nthecate xa hfiuxcagui pa ga manbabi
rd noya'a, hangue di 'ra'ahus 'mara hoga ts'ofo.
26 Nugui di beni gue x4 hfio gui 'buthu nsi ri
'behfiahe nsi ri damehws ngu gui 'buhs, ngue'a xi
ja ya ts'othogui nuya pabya di 'buhu. 27 Nu'bu 'bu
ri 'behiia, oxqui hepus. Ha nu'bu jo'o, oxqui honi.
28 Ha nu'bu gui honga ri 'behfia, hingrd ts'oqui.
Ha nu'bu 'nara nxutsi da hyonga ra dame, hingra
ts'oqui nehe. Pe nu'a t6'o da hyonga ra 'behiia,
o nura 'behfia da hyonga ra dame, ma da thogui
ndunthi ya dumui, hangue nugui ga nehma gue
hingui thohu ya dumui.

297i cuhw, di ne ga xi'ahu gue ya hinga ndunthi
ya pa di'behuwua. Hangue nu'atd'o pe'tsara 'behfia,
da 'yet'a ra uenda gue hingui pe'tsi, pa da za da
mepabi Ajua. 30 Nu'a té'o zoni, odi oda ra mfeni
nsgcta ra ts'oni, ne nu'a té'o ri johya, odi oda ra
mfeninsgctarajohya. Nu'a té'o rintai, da 'yet'a ra
uenda gue hinte pe'tsi. 31 Ha nu'a té'o ri johya co
nuna ra ximhai, da 'ygt'a ra uenda gue hini johya,
ngue'a nuna ximhai 'yo ri uadi ri thogui.

32 Nugui ga nehma hingui jamasu ya t'gt'e de
nuna ra ximhai, ngue'a nu'a t6'o jo'o ra 'behfia xi
ri jamasubi ra 'befi ra Zidada, ne 'bui pa da 'ygt'a
nu'a ri ho ra Zidada. 33 Pe nu'a t6'o 'bu ra 'behfia
mahyoni da jamasu ya t'gt'e de nuna ra ximhai,

ne da'ygt'a ni'a ri ho ra 'behfia. 34Ha nuya 'behfia,
hinga mahyegui nu'a 'bu ra dame co nu'a jo'o ra
dame. Nu'a jo'o ra dame, ma'na ri jamasubi ra
'befi ra Zidada, ne 'bui pa da mepabi Ajua con
gatho ra ts'edi ne con gatho ra mfeni. Pe nu'a té'o
'bu rd dame, mahyoni da jamasu ya t'gt'e de nuna
ra ximhai, ne da 'ygt'a ngu nu'a ri ho ra dame.

35 Nuna di xi'ahu guehna pa go ri hfiohu. Di
zo'ahu pa gui 'ygthu ra hiio ngu ri 'fiepi gui 'ygthu
pa da za gui pepabihu Ajua con gatho ri muihu ne
hinte da hys'ts'ahu. Nugui hindi efi'ahu gue 'bu gui
honga ri 'behfigha hingui 'yg'tuahu rd paha Ajua.

36Nu'bu 'nara cu di 'bura t'ixu, yhandi gue yada
za da nthati'a, da 'ygt'a ngu ni'a xa benga ra dada
ante sta tho ra mbatsja'i. Hingo 'nara ts'oqui nu'a
xa beni da nthata ra t'ixu. 37 Pe nu'bu 'mara cu 'bu
ra t'ixu, ne nura dada'a xa beni gue hinda thatara
t'ixu, ne 'bu 'nadra mfeni xa beni gue hinhya'mu
da umba nsequi da nthata ra t'ixu, ni'ara cu'a gt'e
x4 hilonehe. 33 Hangue nu'a té'ori ungarat'ixupa
da nthati, x4 hfio gt'e. Nehe nu'a t6'o hingui ne da
thata ra t'ixu, ma'na xa hfio ni'a at'e.

39 Nu'a ra 'behfia xa nthati, hingui tsa da 'uegue
de ra dame nubya te rd dame, ngue'a njabu manga
raley. Pe nu'bu ya da du ra dame, nu'a ra 'behfia'a
'bu da beni da nthati, da za da nthati co nd'a da
ne'a, hgnse gue dra gamfri ha, ne 'bu go rd paha
Ajua. 40 Pe nu'a go di manga, ma'na xa hfio hinda
yopa nthatihma. Guehna di bengd, y di camfri gue
di hanpabi ra Maca Ndahi Ajua.

8

Ya hfiuni nt''s thoqui pa da hfig'tua ya c'oi

1 Nubya ma ga xi'ahu de nuya hfiuni thoqui pa
da hfia'tua ya c'oi. Di pahu gue gathoguihu ja ma
mfadihu. Pe nura mfadi nsinque ra hmate ri jacju
ga 'Mets'ithy, pe nura hmate xa 'racju Ajua go gue'a
ri jacju ga tetuahu ya jamfri ma miqu'eihu. 2Nu'a
t0'o beni gue xi ja rd mfadi, go gue'a hingui padi
gatho nu'a ri 'fiepi da badi. 3 Pe nu'a té'o ri madi
Ajua, Ajua ma gue x4 hfio rad 'mui.

4Nuya hfiuni hfia'tua ya c'oi 'bucua ja ra ximhai,
hinte ri muui, ngue'a di pahu gue nuya c'oi'a
hinte ri muui. Ngue'a nuju di pahu gue 'nat'a
Ajua 'bui, hingui 'bui ma'ra. > Masque t'ena gue
nuni mahets'i ne nuua ja ra ximhai 'bai ndun-
thi nd's t'embabi gue go gue's Ajua, pe masque
t'embi njabu, nu'é hini mandaguihu. 6 Ngue'a pa
guecaguihu di pahu gue 'nat'a Ajua 'bui, y go gue'a
ma Dadahu. NU'a go gue'a bi hyoca gatho ya t'at'e,
ne di 'buhuua pa ga nsundahu'a. Nehe 'nat'a ma zi
Hmuhu 'bui, y go gue'a ra Zidada Jesucristo nu'a
to'o bi t'ent'ua ja ra 'ye pa go bi hyoca gatho ya
t'gt'e, ne go gue'a bi 'racju 'nara 'ra'yo te.

7Pe hinga gatho ya cu xa badi x4 hfio gue nat'a
Ajua 'bui. 'Ra astabya hinxa pumfritho ya nzai mi
pe'tsi nu de mi camfri ya c'oi, ne ora da zi nu'a
ra hfiuni xa hfia'tuabi ya c'oi, beni gue go gue'a
'nara ts'oqui, ngue'a bentho gue nehe ya c'oi ja ya
ts'edi, pe hina. 8 Pe hingue po ra hfiuni da za ma'na
ga 'buhu xa hiio ja rd thandi Ajua. 'Bu ga Hunihu,
hinte ja, y nu'bu hinga fiunihu, nehe hinte ja. 9 Pe
masque di pe'tsha ra nsequi pa ga gthu 'na de
guehya, mahyoni ga jamasuhu pa hinga japhu da

'ygt'a ya ts'oqui ni's otho ndunthi ya jamfri. 10'Bu
'mara cu otho ndunthira jamfri, ne da hyant'a'i gri
hudi gri fiuni ja 'nard ngo 'nara c'oi, nu'bé nu'a ra
cu'a 'na tui rd jamfri, gri cadi pa da thogui da fiuni
nehe'a. 11Y njabu masque pa ja ri mfeni hingra
ts'oqui ngue'a gui padi nu'a gui gt'e, pe njabu gui
japa nuri cu da menga ja ra ts'oqui. Y gui padi gue
nehe ponuracu'abidumazi HmuhuraJesucristo.
12 Hangue nu'bu njabu nu'i gui ts'ocua ra mfeni
'mara cu nu'a othotho ndunthi rd jamfri, padi gue
numa zi Hmuhu ra Jesucristo go gue'a gui g'tua
nu'a ra ts'ocate'a. 13 Hangue 'bu po 'nara hfiuni ga
tsi, gajapidants'oca'nama cu, nu'bé¢ ma'na xa hfio
hinhya'mu ga tsi nura hfiuni'a.

9

Ra nsequi ni'a mi pe'tsa ya apostol

1Pahu x4 hfio gue nuguidra apostol dera Zidada
Jesucristo di pe'tsa ra nsequi ga gt'a ngu nu'a ri
'Mepcagui ngue'a dra apostol. Nugui std handa
ma Zidadahu ra Jesu, ne go da zo'ahu de gue'a
pa ga camfrihu. 2 Nu'ba ma'ra ya cu beni gue
hinga majuani dra apostol, pe nu'ahu ha, gui pahu
gue drd apostol ngue'a xca camfriha Ajua po ma
noyaga.

3 Ne nu'u to'o fiama'fiu de guecagui, njaua di
xipabi: 4 ¢Ha gue hini 'fiepcagui da t'aqui nu'a te
ga tsi? 5 ¢Ha gue hindi pe'tsa ra nsequi 'bu ga ne
ga honga ma 'behfia ne ga tsits'i habu di 'yo ngu
gt'a ra cu Pedro ne ma'ra ya apostol ne nu's ya
cu ra Zidada Jesu? 6 Nugui ne ra cu Berhna ¢ha
gue hgnseguihe hini '"iepcahmahe da t'acje te ga

tsihmahe nsinque ga mpche? 7 To'o gue'a 'bui
dega soldado ne hingui t'umbi te da zi? ¢To'o
nu'a pe'tsa 'nara ua'obxi ne hinda zipabi ra fruta?
¢To'o nu'a pe'tsa ya mbo'ni, ne hinga ja ri fiuni ja
ya mbo'ni? 8 Nuna di ma, ogui befihu gue go di
manse, ngue'a njabu manga ra ley ra Moise, 9 ne
ena njaua: “Oxqui tu'tuahu ra ne ra ndamfri ora
net'a ra trigo ja ra era.” ¢Ha gue Ajua bi ma xi
majuani de ra ndamfri? 10 Hina, nu'd bi ma pa
guecaguihy, ne bi t'ofo pa go ma hfiohs, ngue'a
nu'a té'o fuxa ra hai ne nu'a td'o juxa ra sofo, ri
'fiepi da zi de nu'a pot'i'a. 11 Hangue nu'ahu gui
njahu ngu 'mara 'bot'i y nuje ngu go dya mot'ihe
ngue'a da xi'ahe ra noya Ajua. Nu'bé ¢ha gue hini
'fiepi gui faxcahe ne gui 'racje te ga tsihe? 12Nu'bu
nu's ma'ra ya cu ri mpefi con gue'ahu go gui faxhu
ne gui umfu te da zi, Xi nuje ¢ha gue hingo ma'na ri
"iepcaguihe gui faxcahe?

Nuje, asta nubyd hinte sta a'a'ithe, masque ri
"Mepcaguihehma. Nu'a di gthe, di tsethe ra thuhu
ra nduthe pa hinto da fiama'fiu de ra noya ma
zi Hmuhu ra Jesucristo. 13 ;Ha gue hingui pahu
gue nu'a to'o ri mpefi ja ya ndanija ya xodyo ja
da t'umbabini te da zi? Y nu'a td'o ri mpefi ja
ra ata tsi nd's ya mbo'ni tho dega hfia'ti pa Ajua.
14 Njabu bi manda ra Zidada nehe gue nu'a té'o
manga ra maca hoga noya ri 'fiepabi da t'umbabi
te da zi. 15 Pe nugui masque ri 'fiepcagui, pe hinte
sta a'ahw nixi hindi op'a'ihu pa ga a'aha nu'a te di
honi. {Ngue'a nugui masque dri 'fiuni ga tu pe hindi
ne to'o da 'fiena gue di manga ra maca hoga noya
pa hgnse di taha nd'a di tsi!

16 Hingui tsa ga 'fiets'ingue'a di manbabira noya
Ajua, ngue'a nu'bu hinga ma, ¢te ma ga thadijara
thandi Ajua? Nu'bu hinga manba ra noya Ajua,
guehna 'nara dumui pa guecagui. 17 Nu'bu ntigui di
manba rd noya Ajua con gatho ma paha, nu'b4 di
tg'mi gue go ma da gutcagui Ajua. Pe nu'bu nugui
hinganehma ga manbabiranoya Ajua, pe guehna
ma 'befi xa t'acagui, hangue mahyoni ga gt'e.
18 Nu'byg, ¢xi nda'a ma thaha? Nu'a ma thahahma,
ga johya ga manba ra noya Ajua nsinque te da
t'aqui de guecua, masque ri 'fiepcahma.

19 Nugui hindrd 'bego de 'nadra ja'i, nugui dra
'bego pa gatho ya ja'i, ngue'a di zofo's pa njabu
ndunthi de gue's da gamfri ma zi Hmuhu ra Jesu-
cristo. 20 Nugui di gt'a ngu ya nzai ya Xodyo pada
za ga zofo'y, nehe di gt'a ngu ya nzai ni'a 'bu jara
hmanda ra ndaxjua ley pa da za ga zofo nehe's,
masque nugui ya hindi 'bui de ja ra ndaxjua ley.
21 Nehe di gt'a ngu ya nzai nd's hingui 'bui ja ra
hmanda ra ndaxjua ley pa njabu da za ga zofo'u
nehe. Pe nugui hinsta 'uegue de ja ra ley Ajua,
ngue'anugui di 'bui de jard hmanda ma Zidadahu
ra Jesucristo. 22 Nehe di gt'a ngu ya nzai nd'a
ya cu ts'utho ya jamfri, pa da za ma'na ga zofo'u.
Nugui std nzai ga tembabi ya nzai gatho ya ja'i pa
da mpehe 'ra de gue's, ngue'a cada 'na de gue's,
'rama'na'fio hanja gra zofoga's. 23 Di gt'a njabu
ngue'a di ne gue ma'na da ntunga ra maca hoga
noya, ne panjabudazagahanindunthiyajapibra
hfia nura maca noya'a.

24Ha gue hingui pahu gue gatho ni'u ri ntsa'rihi,
da ma mahyegui, pe 'mefa 'natho ni'a to'o ma da

daha. Nuju nehe ma ga gthu njabu, ga 'yohu x4 hiio
ja ra thandi Ajua pa njabu ga hanga ma thahahu
nehe nu'a ma da 'racju'a. 25 Di pahu gue gatho
nu's to'o ri ntsa'rihi xXi ri su ra ndo'yo pa da njara
ts'edi. Nu'a gt'anjabu hgnse pada daha 'marathaha
nu'a ma da thegue. Pe nuju di pahu gue ma ga
hafihu 'nara thaha nu'a hinhya'mu ma da thegue.
26 Hangue nugui dri hfia ra 'rihi nehe, pe dra ma
manjuantho pa nuni habua ma ga tsgni, ne co ra
ts'edi Ajua dri ntuhni pa ga ntate, hingue hgnse di
'"ienitho. 27 Nugui xi dri sumando'yonehe pa hinte
da 'ygt'e, y dri japi da 'ygt'e ni'a go di ne, ngue'a
hindi ne ga 'be ma tsa ja ra thandi Ajua, masque
std zofohma ndunthi ya ja'i.

10

Ra ts'ofo pa hinda sgcambeni ya c'oi

1Zicuhu, dine ga ben'ahu nehe gue ni'u ndu ma
Xitahu nu de ba pgnga de Egipto bra zi ra Moise,
ne mri 'bet'o 'nara guui, ne bi 'rax'a ja ra Thenga
Ndehe. 2Nu'é bi dena ra guui ne bi 'ranga ja ra
Thenga Ndehe, hangue nu'4 bi 'natho co ra Moise,
go gue'a 'nara nt'udi de ra sistehe. 3 Ne di pahu
gue gatho's mahyegui bi zi nd'a ra nzaqui ba ehe
de mahets'i. 4 Ne gatho mahyegui bi zi nu'a ra
dehe ba pcshna Ajua ne bi bghg de ja 'nara do. Y
nu'arado'a gue'a 'nara nt'udi de ma zi Hmuhu ra
Jesucristo mi 'yo con gue's haburaza mi 'yo's. 5 Pe
ndunthi de gue's, Ajua bi hyandi gue hinxma hfio
nu'a mi gt'e's, hangue ndunthi de gue's bidu jara
mbonthi.

6 Gatho nu'a bi thogui'a go gue'a ngu 'nara ts'ofo
pa guecjy, pa hinga hydcju ni's ya t'et'e xa nts'o,
ngu nu'a bi 'yat'e's. 7 Hinga befihu ga nsundahu
ya c'oi ngu bi 'ygt'a 'ra de gue's, ngu enga ja ra
Maca T'ofo: “Ya ja'i bi hfiudi bi fiuni ne bi ntsithe,
nepu de gue'a bi 'mai bi 'yg'tua ya ngo ya c'oi co
ya hnei.” 8 Ne hinga hfiuxhu co ya 'behfia ni'u
hingue xi ma 'behfiahu ngu bi 'ygt'a 'ra de gue's,
hangue nu'4 'nada ra pa bi du 'natemahiiu 'mo ya
ja'i. 9 Nixi hinga befihu ga tsg'tuahu ra mui Ajua
ngu bi'yet'a 'ra de gue's, hangue 'mara pa ndunthi
de gue'w bi muhna ya qu'efia, ne bi du's. 10 Ne
hinga fiama'fivhu de nu'a gt'e Ajua con guecju ngu
bi fiama'fiu 'ra de gue's, hangue 'nara pa Ajua ba
pehna 'mara enxe pa bi hyo's.

11 Gue'a gatho bi thogui ndu ma xitahu, ne bi
t'ofo pa njabu ga befihu gue guehna 'nara ts'ofo pa
guecju nuju di 'behuua ja ra ximhai de nuya ngaxa
pabya. 12Hangue nu'a té'o beni gue xi 'bui x4 hilo,
da nsu pa hinda dapi da 'ygt'a ya ts'oqui. 13 Gatho
nu's ya ts'othogui di thoguihs, njabu thogui nehe
gatho ma'ra ya ja'i. Pe Ajua nzantho sugaguihu,
y nu'a hinda hocju ga thohw ya ts'othogui nu's da
hyandi'a gue hinda za ga tseths. Ha nura ora di
thohu 'mara thogui, nu'a ri 'racju ra ts'edi pa ga
tsethu.

14 Hangue di xi'ahu zi cuhu, ogri nsundahu ya
c'oi. 'Ueguehu de nu'a ra nzai'a. 15 Di xi'ahu njabu
ngue'a di padi gue nu'a di xi'ahu 'bestho tso ri
mfenihy, y nu'aschu da za gui pahu ua majuani
nu'a di ma ua hina. 16 Ora di tsihu ra Maca Nt'oxi,
gue'a 'nara nt'udi gue di 'nathohu co ma Zidadahu
ra Jesucristo ne ndju 'na ngu ma'na. Nu de di aphu

Ajua di tsiha ra vinu, y nura vinu'a go gue'a 'nara
nt'udi de rd maca ji ma zi Hmuhu ra Jesucristo
nu'a bi mani ja ra pont'i'a po rd nguecju. Y nu'a
ra thuhme di hfieguehs, go gue'a 'nara nt'udi de
ra zi ndo'yo'a nu'a bi uni pa bi tho po ra nguecju.
17 Masque nuju dri ndunthihs, pe 'nada nud'a ra
thuhme di tsihu, hangue por gue'a dri 'mathohu.

18 Ngu di pahu gue nuya me Israel nu's to'o mi
tsi nuya mbo'ni mi ts'at'i dega hfia'ti, mi 'natho ya
jamfri mi Xgcambeni Ajua, hangue nu'4 mi 'natho
nehe's po nu'a mi tsi'v. 19 Nugui hingo di xi'ahu
gue ya c'oi ja ya ts'edi, ne hindi xi'ahu gue ri muui
nu'w ya hfiuni xa hfia'tuabi's, ngue'a nu'4 hinte ri
muui y nixi otho ya ts'edi's. 20 Nu'a di xi'ahu gue
nuya hfiuni hoca ni's hingya gamfri pa da umbabi
ya c'oi, nuya hfiuni's go gue's pa ya ts'ondahi,
hingue pa Ajua. Y nugui hindi ne gui 'nathohu co
ya ts'ondahi. 21 Hinda za gui tsihu ra Maca Nt'oxi
ne gui tsihu nu'a thocuabi ya ts'ondahi. Ne hinda
za gui hfiuhu ja rd mexa ra Zidada nepu ma gri
huhuja ya mexa habut'g'tua yango yac'oi, ngue'a
nu'é go gue's de ra ts'ondahi. 22 ;Ha gue gui nehu
gatsg'tuahurd muira Zidada? O ¢ha gue gui befihu
gue go ma'na ja ma ts'edihu de gue'a? Hina.

Ra gamfripe'tsara nsequi da 'ygt'a ni'a go da ne
pe cora hmate
237i cuhwy, da za gui befihu gue ha di pe'tshmahu
ra nsequi ga gthu gatho nu'a ga nehu. Pade ha
da za, pe hinga gatho ri 'fiepi ga gthu, ne hingue
por gatho ya t'gt'e da za ma'na da te ma jamfrihu.
24 Ogui suhu hgnse ri tehu, supabihu ra te nehe ri
miqu'eihs.

25 Tsihu gatho nu'a te 'ba ja ra tai, ogri 'fianihu
'met'o ua xa hiia'tuabi ya c'ol o hina, pa hinda
ts'oca ri mfenihu. 26 Ngue'a ra Zidada go rd meti
gatho ra ximhai ne gatho nd'a ja ja ra ximhai.

27Nu'bu 'nara ja'i hingra gamfri da zix'ahu jara
ngu pa gui fiufihae con gue'a, ha nu'bu gui ne gui
maha con gue'a, ri maha ne tsihu gatho nu'a da
'ra'ahu nsinque gui 'yambabihu habu xua hfia, pa
hinda ts'oca ri mfenihu. 28 Pe nu'bu da 'mu 'na to'o
da xi'aha gue nu'a te ma gui tsihu xa hfia'tuabi ya
c'oi, nu'bé ogui tsihu pa hingui ts'ocuahua ra mfeni
nu'a to'o bi xi'ahu. 29 Nugui hindi xi'ahu gue go
ma da ts'oca ri mfenihw, di xi'ahu pa nu'a to'o da
xi'aha gue hingui ho nu'a ma gui tsihu, pa hingui
ts'ocuahu ra mfeni'a.

Pe da za da benga 'na ne da 'fiena: “¢Hanja go da
za dathagagui hinga gt'a 'nara t'gt'e ngue'a ma'na
ra cu beni gue ra ts'oqui? 30 Nu'bu di tsi te di tsine
di umbabi njamadi Ajua, ¢ hanja ma go da ngngagui
ma'na ra cu por nu'a te di tsi?” 3! Pe nugui di
xi'ahs, gatho nu'a gui gthuy, 'bu gri fiufihy, 'bu gri
tsithehu, 'bu gri gthu ma'na te gri gthy, 'ygthu gatho
pa rd nsunda Ajua. 32 Jamasuhu nu'a gui gthu
pa hingui ts'ocuahu ya mfeni ya xodyo, nixi nd'a
hingya xodyo, nixi nd's ya cu 'bui ja ra nija Ajua.
33Nugui digt'ara ts'sdi pa ga gt'ani'a xa hfio pa ga
hu'mbabi ya mui gatho ne hinga ts'ocua ya mfeni.
Nugui hindi honse ra hiio pa guequi, digt'a nu'a xa
hiio qué pa da mpghg ma'ra.

1'Ygthu ngu nuina di gt'e, ngue'a nugui di gt'a ngu
nu'a bi'yat'a ma zi Hmuhu ra Jesucristo.

Ra ts'ofo pa ya 'behfig nit's pa ja ya hmunts'i

271 cuhs, nugui dri johya ne di ex'ahu ngue'a
hinxca pumfrihu gatho nu'a sta xi'ahu, ne gui gthu
gatho ngu nu'a sta u't'ahu gui 'ygthu. 3 Pe nugui
di ne gui padiha gue numa zi Hmuhu ra Jesucristo
g0 gue'a ra faxu de gatho ya 'fighg, y nura 'fighg
gue'a ra Haxu de ra 'behfia, y nu Ajua ra Dada
g0 gue'a ra fiaxu de ma zi Hmuhu ra Jesucristo.
4 Nu'bu 'nara 'fighg xa go'ma ra fiaxu ora apabi
Ajua dejayahmunts'i, o de orafia de ra noya Ajua,
njabu ri 'betua ra tsa rd flaxuse. > Pe nu'bu 'nara
'behfia hinxa go'ma ra fiaxu ora apabi Ajua ne
ora manbabi rd noya'a, ri 'betua ra tsa ra faxuse,
tsutho xa 'fiaxi. 6 Nu'bu ya 'behiia hingui co'ma ya
fiaxu, ma'na xa hfio da 'fiaxi, pe nu'bu gue'a 'nara
'betsa da 'fiaxi, ma'na xa hiio da go'ma ra fiaxu ora
apabi Ajua. 7 Nura 'fighg hini 'fiepi da go'ma ra
Maxu ngue'a nura 'fighg bi hyoca Ajua ngu tengu
ra 'bai'a ne ja ri hnequini nura nsunda Ajua. Pe
nu ja ra 'behfia, ja ri hnequini rd nsu ra 'fighg.
8 Ngue'a nura 'fighg hingue bi thoqui de ra 'behfia,
nura 'behfia bi thoqui de ra 'fighg. °Y nura 'fighg
himbi thoqui po rd ngue ra 'behfia, nura 'behfia
ha, bi thoqui po rd ngue ra 'fighg. 19 Hangue nura
'behfia ri 'fiepi da go'ma ra fiaxu po ra ngue ya enxe
handgahs, ngue'a gue'a 'nara sefia gue 'bui to'o
ma'narimanda que ya 'behfia. 11 Pe de jard thandi
Ajua gatho'urimuui mahyegui, gue dra 'behfia gue
dra 'fighg, ngue'a nsinque ra 'fighg hinxa 'mu ra
'behfia, ha nsinque ra 'behfia hindi 'bu ya 'fighg.
12 Ngue'a desde ra mudi nura 'behfia ga 'fiehe de
ja ra 'fighg, y nubyd, nura 'fighg ri 'fiehe de ja ra

'behiia, pe gatho go at'e Ajua.

13Xi da befihu x4 hfio, ¢ha gue ri hnequi x4 hfio
'mara 'behfia ora apabi Ajua ne hinxa go'ma ra
fiaxu? 14 ;Ha gue hingra 'betsa 'bu 'nara 'fighg da
hopi da te rd sta? 15 Pe nu'bu ra 'behfia da hopi
da te ra sta, nd'a ha, rd ntsghui, ngue'a gue'a xa
t'umbabi pa da go'ma ra fiaxu ngu 'fiena 'nara cgni.
16 Pe nu'bu da 'mu 'ra to'o da ne da ntsanoya de
nuna da ma de ya sta ya 'behiia, pahu xa hiio gue
nuje gue'a ma nzaihe, ne ya nzai ma'ra ya cu ni'a
'bui ja ma'ra ya nija Ajua.

Ya cu bi zi ra Maca Nt'oxi ngu himi 'fiepabi's

17 De nuna di op'ahubya hingui tsa ga ex'a'ihu
ngue'a sta gde de nu'a gui gthu ora gri muntshu,
hingui gthu ni'a x4 hfio, hgnse gui gthu nu'a hingui
hojardthandiAjua. 18 Di gde gue ora gri muntshu,
gui gthu ya hegue, ngue'a hinga mahyesgui nu'a
gui mafhy, y di camfri gue ngu'bu gue'a gui gthu.
19 Pe pgde mahyoni da njabu, pa ja da hnequini
nu's to'o hanpa ra mfadi Ajua, y nu's to'o hina.
20 Ora gri muntshu pa gui nt'oxihu nepu gui tsihu
ra Maca Nt'oxi, nd'a gui gtha hingui gthu pa ra
Zidada, 21 ngue'a nd'a gui haxhu pa gui tsihu, gri
'bet'ohu gui dama tsisehu, ne hinte gui xepabihu
nu's ma'ra ya cu. Hangue 'ra de gue'ahu gui tuhu
ra thuhu, ha nu ma'ra xi gri tithohu. 22 ;Hanja gui
gthua njabu? ¢Ha gue otho ri nguha habwu gui fiufihu
ne guintsithehu? ¢Ha gue griutsabihu ra macanija
Ajua? ¢Ha gue hingui 'betuahu ya tsa nd's ma'ra
othobi te da zi? Xibya, ¢te gul ne ga xi'ahu? ¢Ha
gue ga e'ts'a ri nsuhu? Hina, ngue'a nuna gui gthu
hinxd hfio.

Ra Maca Nt'oxi
(Mt. 26:26-29; Mr. 14:22-25; Lc. 22:14-20)

23 Nugui ya std u't'a'ihu hanja gri tsihu ra Maca
Nt'oxi ngunu'a bi 'fiutcagui ra Zidada. Nu'a ra xuui
brida'a, bi gura thuhme, 24 nepu bi umba njamadi
Ajua. Ne de gue'a bi hyeca nura thuhme'a, nepu
bi 'fiena: “Tsihu nuna ra thuhme, ja ra uenda
go guehna ma ndo'yo nuna ma da hna'mbabi
po ra ngue ri ts'oquihu. Ne ora gui tsihu nuna
ra thuhme, 'ygthu ngu 'mara feni de guecagui.”
25 Nepu ngu bi uadi bi nt'oxi's, ra Jesu bi gu 'nara
vaso habu mi po ra vinu, ne bi 'fiembabi'a: “Nuna
vinuna, go guehna 'mara nt'udi de nd'a ra 'ra'yo
cohi ma ga gt'e co ma ji nu'a ma ga fani. Ora
gui tsihu nuna vinuna, 'ygthu ngu 'nara feni de
guecagui.” 26 Hangue nu'a ra ora gui tsihu ra
thuhme ne ra vinu gue'a ra ora gui udihu de ra du
ma Zidadahwu asta nu'a ra pa'a stua yopa pengui.

Hanja da za da ts'i ra Maca Nt'oxi ngu ri ho ra
Zidada

27 Hangue nugui di xi'ahu gue nu'a té'o da zi
nu'a ra thuhme'a ne nd'a ra vinu'a ne hinda zi
ngu ri 'fiehe, nui'a ra cu'a ma go da dadi de ra zi
ndo'yo ne de rd zi ji ra Zidada. 28 Hangue cada
'ma de gue'ahu, befihu x4 hiio 'met'o ua gui 'buhu
xa hiio co Ajua pa gui tsihu ra thuhme ne ra vinu.
29 Ngue'a nu'a té'o hinda zi nd'a ra thuhme ne
nu'a ra vinu ngu ri 'fiehe, ne hinda beni xa hiio
te ri muui rd du ra Zidada, nd'a ra cu'a tuxase ra
ts'oqui. 30 Hangue por gue'a ndunthi de gue'ahu
gri hfienihu ne otho ri nzaquihu, ha nehe xa du
'ra de gue'ahu. 31 Pe nu'bu ga benschu de nu'a

te sta othu ne ga ntsg'mhu, nu'bé Ajua ya hindua
pencaguiha nuya ya mfei. 32 Nu'a bi pencahu ya
mfeipadazocju pahinda condenaguihu mahyegui
co nu's hingya gamfri.

33 Hangue ma zi cu'ihu, ora gri muntshu pa
gui Hufihy, ntg'mhue 'na ngu ma'na pa gui fufihu
mahyegui. 34 Nu'bu 'na de gue'ahu di tsu'ahu ra
thuhu, ma'na x4 hfio fiufihu 'met'o ja ri nguhu pa
nu xcri muntshu gui 'ygthue ngu ni'a ri ho Ajua, pa
hinda zus'aha rd mfei'a. Y de ni'a ma'ra ya t'gt'e xa
nja, nu'a asta hinga mabu pa ga fiahu de gue's.

12

Ya mfadinerats'sdinu'u ri 'racju ra Maca Ndahi
cada 'na de guecju

1Zi cuhu di ne gui pahu de nuya mfadi ne
ra ts'edi ri 'racju ra Maca Ndahi cada 'ma de
guecaguihu. 2 Gui pahu x4 hito gue nu'bu hingti
camfrithohu ra noya Ajua ngri hothohu da zix'ahu
to'oraza pa ngui X@cambenihe nu's ya c'oi otho ya
ts'edi ne hingui fia. 3 Pe nubya di ne gui pahu gue
nu'a td'o tsanga ra Zidada Jesu, hingui hanpa ra
ts'edi ra Maca Ndahi. Ha nu'bu to'o da 'fiena, di
camfri ra Jesu gue go gue'a ra Zidada, nu'a ha,
hanpa ra ts'edi ra Maca Ndahi.

4 'Rama'na'fio ya mfadi ne ra ts'edi xa 'racju
ra Maca Ndahi pa ga pepabihu Ajua, pe ra Maca
Ndahi go gue'a 'matho. >Y nehe 'rama'na'fio ya
'befi Xa 'racju ra Zidada ga pefihu, pe ra Zidada
go gue'a matho. 6 Nehe 'rama'na'fio hanja dri
mpefihya, pe nu Ajua go gue'a ri 'racju ra ts'edi
gathoguihua, pa ga peha ngu nu'a xa 'racju'a, y

nu Ajua go gue'a 'matho. 7 Cada 'na de guecju di
hanpahurats'sdira Maca Ndahi pa ga faxhu gatho
nd's ma'ra. &'Ra de guecju xa 'racju ra ts'edi ra
Maca Ndahi pa ga fiahu co ndunthi ra mfadi, ha nu
ma'ra de guecju guet'atho ra Maca Ndahi xa 'racju
ra mfadi pa ga udihu te ri bgnga rd noya Ajua. 9 Nu
ma'ra de guecju guet'atho ra Maca Ndahi xa 'racju
ndunthira jamfri, ha numa'ra de guecju guet'atho
ra Maca Ndahi xa 'racju ra ts'edi pa ga @thehu ya
da'thi. 10 Ma'ra de guecaguihu xa t'acju ra ts'edi pa
ga gthu ya danga nt'udi. Ha nu ma'ra de guecju xa
t'acaguihu ra ts'edi pa ga manbahu rd noya Ajua.
Hanuma'ra de guecju xa t'acaguihu ra ts'edi pa ga
pahu xa hfio ua de ra Maca Ndahi fia 'nara ja'i, o
hina. Ha nu ma'ra de guecju xa t'acju ra ts'edi pa
da za ga iahu de ma'ra ya hiiaqui. Ha nu ma'ra de
guecju Xa t'acjurats'edi pa ga pahu te ra 'be manga
nu'a to'o gra fia de ma'na ra hfiaqui. 11 Pe go guet'a
ra Maca Ndahi ri 'racju ya mfadi ne ra ts'edi cada
'ma de guecaguihu ngu nu'a go da ne'a.

Gathoguihu di 'mada ra ndo'yohw co ra Zidada
Jesucristo

12 Cada 'ma de guecaguihu numa ndo'yohu xi
pe'tsa ndunthi ya xeni, pe masque njabu 'nada ma
'baihu di pe'tshu. Di njahubu nehe co ma zi Hmuhu
ra Jesucristo, ngue'a nuji ngu go dya xenihu de
rd ndo'yo'a, pe rd ndo'yo'a 'matho. 13 Ngue'a
gathoguihu 'bu dya xodyohu o hindya xodyohu,
'bu dya 'begohu 0 hindya 'begohu, gathoguihu sta
nxistehehws pa da 'nada ra ndo'yohw co ra ts'edi ra
Maca Ndahi, ne gathoguihu 'nat'a ra Maca Ndahi
sta hafihu.

14 Numa ndo'yohu xi pe'tsa ndunthi ya Xeni,
hingue 'natho ra xeni pe'tsi. 15 'Bu 'nama uahu da
'"ena: “Nugul hindi 'bsi ja ra ndo'yo ngue'a hingo
dra 'ye”, pe hingue ngue'a manga njabu ya hingui
'bui ja ma ndo'yohu. 16 O nu'bu 'nama guhu da
"fiena: “Nugul hindi 'bsi ja ra ndo'yo ngue'a hingo
dra da”, pe hingue ngue'a manga njabu ya hingui
'bui ja ma ndo'yohu. 17 'Bu gatho ma ndo'yohu
dra da, ne di otho ma guhu, nu'bé ;hanja da za
ga @dehu? 'Bu gatho ma ndo'yohu dra gu, ne 'bu
di otho ma Xifiuha, nu'bé ¢hanja da za da nja ma
fahahu? 18 Pe Ajua bi hfiuscaguihu gatho ya Xeni
de ma ndo'yohu pa hinte da 'ygtcahu ra 'bedi. Y
bi hfiuts'i ngu nu'a go bi ne'a. 19 Nu'bu di 'nada ra
xenimando'yohu, ne di 'nada ra 'befi, nu'bé hindri
x@ggue ma 'baihu. 20 Pe numa ndo'yohu masque
pe'tsa ndunthi ya xeni, pe 'nada ra 'bai pe'tsi.

21 Numa dahu hingui tsa da 'fiemba ma 'yehu:
“Nugui hindi hofi'aua.” Nixi ma fiaxuhua hingui
tsa da 'iemba ma uahu: “Nugui hindi hofi'aua.”
22 Hina, hinda za da 'fiutsa's, ngue'a ni'a ya xeni
de ma ndo'yohs ri hnequi ngu hinte ri muui, go
gue's ma'na gt'a ra 'bedi. 23 Ha nuya Xeni de ma
ndo'yohu nu's di befihu gue otho ya nsu, nu's go
gue's ma'na xi di japamasuhua. Y nu's ya Xeni
ngu ra 'betsa 'bu da hnequitho, nu'é go gue's di
hethu pa da hnequi x4 hfio. 24 Pe nuya xeni de ma
ndo'yohu ri hnequi mahotho, ni'4 hinga mahyoni
ga hethu pa da hnequi xa hfio. Njabu Ajua bi
hyoga ma ndo'yohu gue nu's ya xXeni mi otho ya
nsu go gue's ma'na da nja ya nsu, 25 pa njabu da
mpefi mahyegui gatho ya xeni de ma ndo'yohs, ne

gatho's da mfats'i 'na ngu 'na. 26 Hangue 'bu ga
tsama'fivhu 'mara xeni de ma ndo'yohu, gatho ma
ndo'yohu tsama'fis nd'a ra sgui'a. Y nu'bu 'nara
Xeni de ma ndo'yohu hanga 'nara hoga hiio, nu'bé
gatho ma ndo'yohu ri johya.

27 Nuju go guecju rd ndo'yoguihu ma zi Hmuhu
ra Jesucristo, y cada 'ma de guecaguihu di 'mara
xenihu de rd ndo'yo'a. 28 Ajua bi hfiuxa ja rd nija
'rama'na'fio ya mefi: Nu'a xi rd mudi bi hfiuxa ya
apostol. Nura fioho bi hfiuxa ni'a to'o da manbabi
ra noya'a. Nura hfiu bi hfiuxa ya xahnate. Nepu
de gue'a bi hiiuxa nu'a to'o gt'a ya danga nt'udi,
nepu nu's to'o gthe ya da'thi. Nepu bi hfiuxa ni'a
to'o faste ja ra 'befi'a, nepu bi hfiuxa ni'a to'o ri su
gatho nu's ya 'befi's, nepu bi hfiuxa ni's to'o da za
da fia de ya hfiaqui nu's hingui fadi. 29 Nde nu'bg,
¢ha gue gatho ya cu go ya apostol? O ¢ha gue gatho
xa t'umbabi ra 'befi pa da manbabi ra noya Ajua?
O ¢ha gue gatho pe'tsa ra 'befi dega xahnate? O
¢ha gue gatho da za da 'ygt'a ya danga nt'udi? 300
¢ha gue gatho xa t'umbabi ra ts'edi pa da 'ygthe ya
da'thi? O ¢ha gue gatho da za da fia de ya hiiaqui
hinguifadi? O ¢ha gue gatho da za da badi dama te
manganu'ato'ofadeyahfiaquihinguifadi? Hina,
hinga gatho da za. 31'Ygthu 'nara ts'edi pa da za gui
pe'tsha ya mfadi ne ra ts'edi ni's ma'na ya dangui
pa gui pephu Ajua. Pe nubya ma ga u't'aha hanja
gri 'buhu co 'mara hoga'mui nd'a ma'na xa hiio de
gatho.

13

Ra hmate

1'Bu nugui gra fia co 'raya noya xi mahotho,
0 gra Nia ngu 'mara enxe, pe 'bu hindi pe'tsa ra
hmate, nu'bé gra nja ngu 'nara 'bixfani nsgctho
ri 'mohni o ngu 'nara t'sgui nsgctho zuni. 20 'bu
gra pe'tsa gatho ra ts'edi pa ga manba ra noya
Ajua, ne gra padi gatho nu'u ya t'gt'e xi xa hfiei
de ra noya'a, ne gra pe'tsa gatho ra mfadi, ne xi
gra pe'tsa ndunthi ra jamfri asta da za ga japi da
mponga 'nara t'ghg, pe 'bu hindi pe'tsa ra hmate,
nu'bé hinte ra 'mecagui. 3 Nehe 'bu ga umbabi
ya hyoya gatho nu'a di pe'tsi, ne asta ga unga ma
ndo'yo da ts'at'i, pe nu'bu hindi pe'tsa ra hmate,
nu'b4 hinte ri muui nd'a di at'e.

4Nu'a td'o pe'tsa ra hmate, tseta gatho nu'a da
"Miepabi; Xi ra hoja'i co ya miqu'eiui, ne hini hygcua
nu'a te pe'tsi's; hingra 'fiets'i, ha nixi hini ndangui
de ma'ra. > Nu'a té'o pe'tsa ra hmate hinto xaxi,
hini nsu sche, hingrd cue ne hingui ste. 6 Nu'a
t0'o pe'tsa ra hmate hini johya 'bu ri nts'oca 'mara
miqu'eiui, ngue'a nu'd nzantho ri johya hgnse de
ra hiio. 7Nu'a td'o pe'tsa ra hmate tscta gatho ni'a
t'g'tuabi, camfri gatho nu'a xa hfio, nzantho tg'mi
de ra hfio, ne tseta gatho ya ts'othogui.

8 Nura hmate hinhya'mu ma da uadi, pe nura
mfadi di pe'tshu pa di mamfu ra noya Ajua, nu'a
ha, ma da zg ra pa da 'fiotho. Nehe ma da uadi
ra mfadi di pe'tshu pa xa za std fiahu de ma'ra ya
hfiaqui hingui fadi. Ne ma da zg ra pa ya hinda
'ygtcahu ra 'bedi gatho nu'a ra mfadi di pe'tshu.
9 Ngue'a 'na tui nu'a sta padiha hangue hinxa za
std mafhu gatho nd'a xa ma Ajua. 10 Pe nu xcra
'buhu co nu'a to'o ra meti ra mfadi, nu'bé ha, ja ma

ga pahuni gatho nu'a hinxa za sta pahwuua.

11 NU'bu ndra notsi ndi fia ngu fia ya batsi, ha
ndi pe'tsa ya mfeni ngu rd mfeni ya batsi, pe ya de
nda ndanga ja'i, ya da tsopa nu'a ra 'mui ndi pe'tsi
dega batsi. 12 Hangue njabutho nehe numa mfadi
di pe'tshu de guecua ja ra ximhai hini xggue, nja
ngu nu'a to'o ri yot'a ra hmi dega xuui ja ra hiie,
pe hini hnequi x4 hfio. Pe nu xcra 'behu mahyegui
co Ajua, gue'bu ma xi ga pahu x4 hiio gatho, njabu
ngu xa bacaguihu x4 hfio Ajua. 13 Nura jamfri ne
ra hoga nthg'mate ne ra hmate, guehya ri hfiu ma
da nja pa nzantho. Pe nu'a ma'na xi ra dangui de
gatho, ra hmate.

14

Ya hiigqui hingui fadi

1Hangue xi da 'ygthu 'nara ts'edi pa gui pe'tshu
ra hmate, nehe hyofiha ni's ya mfadi ne ra ts'edi
ri unga ra Maca Ndahi. Y de gatho nuya mfadi's,
ma'na go gui hyofihua ra mfadi pa gui manbahu ra
noya Ajua. 2 Ora fia 'nara cu de 'nara hfiaqui ni'a
hingui fadi, padihu gue nu'a ra cu'a fia co Ajua,
hingui fia co ya mija'iui ngue'a nu'¢ hingui padi
nu'a maii'a. Nu'a fia cora ts'edi ra Maca Ndahi, ne
ma denu'ahingui padiyaja'i. 3Pe nura oramanba
rd noya Ajua 'mara cu de ra hiiaqui'a, fia njabu pa
da zofo ya cu, pa da te ya jamfri, ne pa da nupabi
ya mfeni, ne pa da hfiu'mba ya mui. 4 Nura ora fia
'mara cu co 'mara hfiaqui nu'a hingui fadi, nuse'a
ma'na ri te ra jamfri. Pe nu 'nara cu manbabi ra
noya Ajua de rd hfiaqui'a, nd'a ri japi ma'na da te
ya jamfri gatho ya cu.

> Nugui ga nehma ga @de gui fiahu de ma'na ra
hfiaqui nd'a hingui fadi. Pe ma'na di ne ga gde gui
fNahu de rd noya Ajua. Ngue'a nu'a to'o manba ra
noya Ajua, ma'na ri muuinu'a ma que nu'a to'o fia
co 'mara hfiaqui hingui fadi. Xa hfio to'o da fia co
'mara hfiaqui hingui fadi, pe nu'bu di 'bui to'o da
'ra'tsa nu's ya noya de nu'a ra hfiaqui'a, pa njabu
ma'na da te ya jamfri ya cu. 6 Zi cuhu, nu'bu nugui
ga mabu pa ga zo'ahu co 'nara hiiaqui nd'a hingui
pahs, ite 'be da za gui paha njabu? Nu'a ma'na
xa hfio pa gue'ahy, ga u't'ahu ngu nd'a xa 'fiutcagui
Ajua, ne ma'ra ya t'gt'e mahyoni gui pahu, ne ga
zo'ahu de rd noya Ajua, ne ma'ra ya hoga nt'udi.

7Nuya 'bida ngu ra thuza o ra arpa, 'bu hingui
zuni x4 hfio, nu'bé ¢hanja da za da fadi te ma
thuhu'a pei? 8 O nu'bu ra corneta hinda fia xa hfio
pa da t'umbabi ra sefia ya soldado 'yo ja ra tuhni,
¢ha di badi's te ra ora da mudi da ntuhni? 9 Di
njahubu nehe, 'bu nuju hindi fiahs ngu ya hhiaqui
nu's to'o di zofohs, hinda za da badi's nu'a te di
maifihg, ne hinte ri muui nd'a di mafnha. 10 De
guecuajaraximhaixijandunthiyahfaqui, ycada
'na to'o padi nd'a ya hfiaqui's, padi xa hfio te ma.
11 Nu'bu nugui ga @de 'nara ja'i da fia de ma'na ra
hfiaqui nd'a hindi padi, nu'bé pa guequi ga beni
guenu'araja'i'a hingrd mengu, ngue'a hindi padi
nu'a ra hiiaqui gra fia'a. Ne pa gue'a da beni gue
hindrd mengu nehe, ngue'a nixi gue'a hingui padi
nu'a te di ma. 12 Di padi gue xi gui hofihu ya mfadi
ne ra ts'edi nu's ri unga ra Maca Ndahi, hangue
'ygthu ra ts'edi gui hofihu n's ya mfadi ne ra ts'edi
nu's da za da japi da te ya jamfri ya cu.

13 Hangue nu'a td'o fia de ma'na ra hfiaqui nu'a



RA MUDI RA CORINTIO 14:14 XXXIX RA MUYDI RA CORINTIO 14:21

hingui fadi, da 'yvapabi Ajua da umbabi ra mfadi
pa da za da 'ra'tsi ni'a ma pa da fadi te ma.
14 Nu'bu nugui di apabi Ajua co 'nara hfiaqui ni'a
hindi padi, njabu di X@cambeni Ajua, pe hingui tsa
ma'na di te ma mfadi ngue'a nixi di padi nu'a di
ma. 15 Nu'bg, ¢te da za ga gthu? Da za ga aphu
Ajua co 'mara hiiaqui nu'a hindi pahs, pe nehe da
za ga apabihu Ajua co ma hiiaquisehehu pa da zo
ma mfenihua Xa hfio ni'a di mafiha. Ga tutuabihu
Ajua co 'mara hfiaqui nu'a hindi pahs, pe nehe
ga tutuabihu Ajua co ma hfiaquisehehu pa da zo
ma mfenihu x4 hilo ni'a di mafihu. 16 Ngue'a 'bu
ga X@cambenihu Ajua co nuya hfiaqui hindi pahs,
nu'bé nu'a to'o hingui gde nuya hiiaqui's hingui
tsa da xgcambeni Ajua mahyegui con guecju, ngue'a
hingui padi te ri bgni ni'a te di mafiha. 17 Nu'bu di
X@cambenihu Ajua njabu, nujé di mafiha ra hiio, pe
nu's t0'0 gcaguihu hindi tetuahu ya jamfri ngue'a
hingui padi te ri bgni nd'a di mafihu. 18 Nugui di
umba njamadi Ajua ngue'a ma'na di fia ndunthi
que gue'ahu co ya hfiaqui nd's hingui fadi. 19 Pe
de ja ya hmunts'i, ma'na xa hiio ga manga cut'a ya
noya de ma hfiaqui pa da fadi te di ma, pa njabu da
za ga utuabi ya cu de ra noya Ajua, que ga manga
'ret'a 'mo ya noya de ma'na ra hfiaqui hingui fadi
ne hinda za da zo ya mfeni ni 'nara noya nu's ya
cu.

20 Zi cuhwy, nuri mfenihu odi nja ngu ya mfeni
ya batsi. Njahua ha ngu ya zi batsi hingui gt'a
ya ts'oqui. Pe da nja ndunthi ri mfeniha ngu
ri 'fiep'ahu, ngue a ya gya danga ja'ihu. 21 Ajua
bi zofo ya ja'i de Israel co nuya ya noya xa
t'ofo ja ra Maca T'ofo ne ena njaua: “Ma ga

pehn'ahubu 'raya ja'i hindya mengu pa da zo'ahu
de ma'na'fio ra hiiaqui ngue'a hindri fia ngu gri
hiahw, pe masque njabu hingui ma gui 'ygtcaguihu
ma ts'ofo.” 22 Hangue nura ora di fishu co ya
hfiaqui hingui fadi, gue'a ngu 'nara nt'udi pa ni'a
hingya gamfri. Pe nura ora di manbahu ra noya
Ajua, di umfu ra ts'ofo de ra hmate Ajua nu's to'o
camfri, pe nu'u td'o hingui ne da gamfri, hingui
ne nehe da hfianga nd'a ra ts'ofo'a. 23 Nu'bu ja ri
hmunts'iha gatho'ihu gui fiahu co ya hilaqui nd'a
hingui fadi, nepu da zghg 'ra ni's hints'a di patua
ra noya Ajua, o da zghg 'ra nu's hindya gamfri,
¢ha gue hinda 'fiena'a gue xcd 'be ri mfenihu? 24 Pe
nu'ba nuju di muntshae ne di manbahu rd noya
Ajua ne da zghg 'na hindra gamfri, o 'na hints'a di
patua ra noya Ajua, nu'bdé co nu'a da 'ygde di hma,
da unse nguenda de y4 ts'oqui. 25 Nu'bé nu's ya
ja'l'a da badi te gra 'mui ya coraso, ne nu'4 'bestho
dandandifiahmu ne da Xgcambeni Ajua. Nepu nu'é
da 'fiefi'a'thy, Xi majuani Ajua 'bui con gue'ahw.

Berfihu gui 'yothw gatho xd hfio ngu ri 'fiehe

26 Nu'bé zi cuhu, ¢te da za gui 'ygthu ora gri
muntshu? 'Ra de gue'ahu gui tuthu ya jahiia, nu
ma'ra de gue'ahu gui nxahnatehs, nu ma'ra de
gue'ahu gui mafiha nu'a xa 'Mu't'ahue Ajua. Nu
ma'ra de gue'ahu gui fiahu de ya hfiaqui nd's hin-
gui fadi, ha nu ma'ra de gue'ahu gui mafhu te ri
bgnga nu'v ya noya's. 'Yothu gatho pa ma'na da te
ri jamfrihu. 27 Nu'bu gui fiahu de ya hfiaqui hingui
fadi, da za gui fiahu hgnse yoho o hiiu de gue'ahu,
pe 'rama'na gui fiahy, ne da 'muhni 'na nu'a to'o
da 'ra'tsi pa da fadi te ri bgnga ni's ya noya's. 28Y

nu'bu dijo'onito'o da 'ra'tsa nu's ya noya's, nu'bé
nu's to'o ne da fia de 'mara hiaqui hingui fadi, odi
fia ja ra hmunts'i, ma'na x4 hfio da fascui Ajua.
29Y nu'u to'o manbabi rd noya Ajua, da fia hgnse
yoho o hfiu, y ni'a to'o gde nu'a te mafi's, dd hfiuxa
nt'gde xa hiio pa da badi ua gue'a ma o hina. 300
nu'bu 'nara cu manbabi ra noya Ajua, ne 'bu Ajua
da umbabi ra mfadi ma'na ra cu di 'bshni, nu'b4,
nu'a to'o mifia ra mudi, ya odi sigui da fia, pa njabu
da za da fla nehe ni'a ma'na ra cu. 31 Nu'a t6'o xa
t'umba ra mfadi pa da manbabi ra noya Ajua, da
za da manbabi, hgnse gue 'rama'na da fia ha, pa
njabu gatho nd's ya cu di gde da za da batua xa
hfio rd noya Ajua, ne ma'na da za da te ya jamfri.
32 Nu'a té'o manba rad noya Ajua, go padise ua ri
'iepi da fia o0 hina. 33 Ngue'a Ajua ri ho ga gthu ma
hmunts'ihu ngu ri 'fiehe, ne di o rd 'fiu nu'a ga gthu.

Mahyoni ga gthu ngu xa nzai gt'a ja ya hmunts'i
gathonu'w ma'ra ya cu. 340gui hopabihu ya 'behfia
da 'mai ne da manba rad noya Ajua ja ya hmunts'i,
ngue'a pa gue's otho ra nsequi da 'ygt'a njabu. Da
hfioga'figde ha, ngu manga rd ley Ajua. 35> Nu'bu ya
'behfiane da 'ygt'a 'narant'ani, da 'yvamba ya dame
ja ya nguse, ngue'a hini hnequi x4 hfio 'bu 'nara
'behfia da 'maine da fiamadetho de ja ra hmunts'i.

36 Benschu gue nurd noya Ajua hingo pa
gue'aseshs, ne hingo ja xXxa nexpu pa go gui
'ygt'asehu nu'a gui nehu. 37 Nu'bu nu'ahu xi
majuani gui hanpahu ra ts'edi ne rd mfadi ra
Maca Ndahi pa gui manbahu ra noya Ajua, nu'bé
ma gui padihu x4 hfio gue nuya noya di op'ahu go
guehya 'raya hmanda xa 'bepcagui ma Zidadahu

ga xi'ahu. 38 Pe nu'a td'o hinda ne da gamfri nina
di ma, nixi gue'a hinda ma da jamfribi nu'a da ma
nehe.

39Hangue ma zi cu'ihy, 'ygthu 'nara ts'sdi pa gui
manbahu ra noya Ajua, ne ogui hacuahu nu's ya
cu fia de ya hfiaqui ni's hingui fadi. 40 Ne 'ygthu
gatho x4 hiio ngu ri 'fiehe.

15

Ra Zidada Jesucristo biyopa nte de ra du

1 Ha nubya zi cuhu, di ne ga yopa ben'ahu de
nu'a ra maca hoga noya ya sta xi'aha. Y nu'ahu
xca hfianiha ne xcd camfrihua x4 hfio. 2Y po nuna
ra hoga noya sta xi'ahs, ya xcd mpghghu. Hangue
sigui gui camfriha, ngue'a hinda 'meditho nu'a
ri jamfri xcd pe'tshu, ngue'a nd'a da xi'ahu gue'a
majuani.

3 Nugui da u't'ahu ngu nud'a bi t'utcagui nehe.
Nu'arant'udixiradanguidau't'ahu, daxi'ahu gue
ra Zidada Jesucristo go gue'a bi du pa bi hiasca
ma ts'oquihs, ngu xqui nt'ofo ja ra Ndaxjua T'ofo
gue njabu mi ma da thogui'a. 4 Nehe d4 xi'ahu gue
nu'a bi t'agui, pe ra hiiupa'a bi yopa nte de ja ra
du, ngu xqui nt'ofo nehe. 5 Ne 'mefa de ya xqui
yopa nte'a de ja ra du, bi ntheui ra cu Pedro pa bi
hyandi. Nepu 'mefa bi hyanda gatho ni's ma'ra ya
nxadi. 6Y de gue'a, ma'qui xqui munts'a thogui
cut'a nthebe ya cu, y gatho's bi hyandi nehe'a. Y
ndunthi de gue's tetho asta nubya di op'a'ihu, ha
nu ma'ra ya xa du. 7 Nepu 'mefa bi hyandi nehe
ra zi cu Cobo. Nepu gatho ni's ma'ra ya apostol bi
hyandi'a.

8Y 'mefa de gatho's d4 handi nehega, bi hnequi
ja ma 'fiu'a, masque nugui ndri nja ngu 'nara zi
faxca batsi. 9 Nu's ma'ra ya apostol xi ma'na ya
dangui ya nsu de guecagui, ngue'a nugui, ni ts'a
hini 'fiepcagui da t'engagui gue dra apostol, ngue'a
xi sta g'tua ra nts'o'mui ya gamfri. 10 Pe nugui di
padi gue Ajua xi ra dangui ra hmate pa guecagui,
ngue'a nu'a ra 'mui ndi pe'tsa ma'met'o ya hinga
gue'a di pe'tsbya. Ngue'a Ajua bi patca ma 'mui
ne bi 'racagui 'nara 'ra'yo 'mui. Y nu'a bi 'yat'e
con guecagui hinxa 'meditho, ngue'a nugui ma'na
std mpefi de gue nu's ma'ra ya apostol. Pe hingo
de ma ts'edise sta gt'a nu'a ra 'befi'a, nu Ajua xi
ra dangui rd hmate con guequi, go gue'a xa 'ygt'a
gatho nu'a ra 'befi'a. 11 Nu'bu nugui di zo'ahu o
nu's ma'ra ya apostol, guet'a ra noya di marfihe
mahyegui, ne go guet'a xca camfrihs.

Ma dayopa nte nu'v xa du

12 Nuje sta xi'ahe gue ra Zidada Jesucristo bi
yopa nte de ja ra du. Nu'bg, ¢hanja 'ra de gue'ahu
gul efihu gue ya hinda za da yopa nte na'a tu?
13 Nu'bu hinda za da yopa nte ma'na'qui nu'a tu
ngu gui mafhs, nu'bé nixi ra Zidada Jesucristo
hinxa yopa ntehma 'bu. 14Y nu'bu hinxa yopa
nte ma zi Hmuhu ra Jesucristo, nu'bé hinte dri
muuihma nu'a di u't'ahe, nixi hinte dri muui nu'a
xca camfriha 'bu. 15 Nu'bu hinda za da yopa nte
nu's tu, nu'bé hingue majuani nu'a gra mahmahe
denu'axa'ygt'a Ajua. Nuje dimaiihe ni'a majuani
gue Ajua bi 'ygt'e pa bi yopa nte ma Zidadahu
ra Jesucristo de ja ra du, pe 'bu hinga majuani
gue Ajua ri japi da yopa nte nu's Xxa du, nu'bé

njabu hinxa japi xa yopa ntehma ra Zidada Je-
sucristo. 16 Nu'bu ni's xa du hinda ma da yopa
nte, nu'bé nixi nuse ra Zidada Jesucristo hinxa
yopa ntehma 'bu. 17 Nu'bu Ajua hinxa japi xa yopa
nte ma zi Hmuhu ra Jesucristo de ja ra du, nu'b#
nuri jamfriha hinte dri muuihma, ne gri duda ri
ts'oquihu nehe. 18 Nu'bu di njahmabu, nu'bé gatho
nu's xa du masque xa gamiri ma zi Hmuhu ra
Jesucristo, nu'é¢ xa 'medihma. 19 Nu'bu nsgctho
nubya di tehwua ja ra ximhai di tg'mhu ya hiio
da 'racju ra Zidada Jesucristo, ne nura fioho ra te
ya hinte di t¢'mhu ga hafihu de gue'a, nu'bé nuju
xi dya huecatehu de gatho ya ja'i ngue'a hinte di
tg'mhu.

20 Pe nu'a xi majuani, nura Zidada Jesucristo bi
yopa nte de ja ra du, ne go gue'a xi rd mudi bi
nuhu de gatho nd's xa du. 21 Po rd ts'oqui 'natho
ra 'fighg, hangue gatho ya ja'i pe'tsi te da du. Pe
'matho ra 'fighg nehe ni'a to'o bi 'ygt'e pa da yopa
ntema'na'quinud's tu. 22Ngue'a nujé ya batsiguihu
ra Add, hangue di tuha nehe ngu bi du'a, ngue'a
por nu'a ra ts'oqui bi 'ygt'e'a hangue bi nja ra
du. Pe nubya ya dri 'nathohu co ma zi Hmuhu ra
Jesucristo, hangue ma ga yopa ntehu nehe ngu bi
nja'a. 23 Ma zi Hmuhu ra Jesucristo go gue'a xi ra
mudi bi yopa nte de gatho, ngu xqui 'ye'mba Ajua.
Nepu nuju sta camfrihs'a, nu stua yopa pengui'a
ma ga yopa ntehunehe 'mefa con gatho ni'a ma'ra
xa gamfri. Go gue'a xa 'ye'mba Ajua nehe. 24Y de
gue'a ma da nja ra ngaxhmai, nu sta uadi ma zi
Hmuhu ra Jesucristo da huatua ya hmanda gatho
nu's ri nda ne gatho ya nsu's ne ya ts'edi's. Numa
zi Hmuhu ra Jesucristo ma da nda, nepu da yopa

'yent'ua ja ra 'ye Ajua rd Dada ma'na'qui nu'a ra
hmanda xqui t'ent'ua ja ra 'ye. 25 Ngue'a numa
Zidadahu ra Jesucristo pe'tsi ma da nda asta hinda
hyandi gue ya xi bi ntate de gatho ya ncontra. 26 Y
nu'a ra ngats'i ra ncontra ma dra huati, go gue'a
ra du. 27 Ja ra Maca T'ofo ma gue Ajua bi 'yent'ua
jara'ye mazi Hmuhura Jesucristo gathonu'a te ja
ne nu's'bui nuni mahets'ine nuuajaraximhai. Pe
nu habu ena gue gatho bi t'ent'ua ja ra 'ye, di pahu
gue Ajua ra Dada hingui 'bui de ja ra hmanda ma
zi Hmuhu ra Jesu, ngue'a nura Dada go xa umbabi
ra ts'edi'a. 28'Y nu sta uadi da ntate ra Zidada Jesu
de gatho ya hmanda, nu'bé nu'a ma da 'mui nehe
jard hmanda ra Dada nu'a to'o xa 'yent'ua jara 'ye
gatho nd'a tejane nu'w 'bui, panjabu Ajuara Dada
go gue'a ma da manda gatho.

29 Nu'bu hinda yopa nte nu's xa du ngu gui
mafihy, nu'bé ¢pa te ri nxistehe 'ra por nu's xa du?
'Bu xi majuani hingui tsa da yopa nte nu's tu, nu'bs
¢hanja 'ra ri nxistehe por gue's?

30 Nuje nu'araza ra ora da za ga thamfrihe
ga thohe 'mara ts'othogui. Pe nu'bu hinda yopa
nte nd'a tu, nu'bé hinte ri muui gra 'yohe njabu.
31 Nugui xi majuani hyastho thongagui pa da
thogui. Di xi'ahua njabu zi cuha ngue'a di padi gue
xi gui camfrihu x4 hiio ma zi Hmuhu ra Jesucristo.
32 Xi std ntun'be nuya ts'oja'i de guecua Efeso.
Ha nu'bu sta ¢t'a njabu pa ma hfiose de guecua
ja ra ximhai, xi'bu xa hyogaguihma, nu'b4 ¢te di
tahaga 'bu hinda yopa nte nu's tu? Nu'bg, ma'na
xa hiio ga ena ngu enga 'ra: “Ma ga fufiha ne ma
ga ntsithehws, cabu rixudi ndamani ma ga tuhw.”

330xqui hophu to'o da hya'ahu, ngue'a nu'a té'o
da ntsixui ya ts'oja'i, da japi da nts'oqui nehe. 34 Xi
da pe'tshu 'nara hoga mfeni x4 hfio ngu ri 'fiehe.
'Yohu x4 hifio, ogui gthu ya ts'oqui. Di ma njabu
ngue'a 'ra de gue'ahu nixi xca camfrihu Ajua. Di
Xi'ahu njaua pa xama da nja ri tsahu de nu'a gui
gthu.

Hanja ma da yopa nte ni's xa du

35 Tsa 'ra de gue'ahu gui Mefihu: Nu's xa du,
¢hanja da za da yopa nte? ¢Tengu nu'a ra ndo'yo
da me'tsi's 'bu? 36 Pgde nu'ahu otho ri mfenihu.
¢Ha gue hingui pahu gue nu'a ra nda gui pothu,
mahyoni 'met'o da 'ya, nepu ja da c'onts'a nu'a ra
'ra'yo 'bai g&d ndapo? 37 Ora gui pothu ra trigo o
ma'na ra nda, nu'a gui pothua gue'a 'nara ndatho,
pe nu sta c'onts'i ya dra ndapo. 38 Pe nu Ajua
g0 gue'a ri japi da nte nd'a gui potha ne ri um-
babi ra 'bai cada 'mara nda ngu nu'a xa 'ye'mbi.
39 Njabu nehe numa ngghu hinga mahysgui ngu
ya ngg ya mbo'ni, y 'ma'fio ya nge ya ts'ints'a
nehe. Y ya hua 'ma'fio nehe ya ngg's. 40 Njabu
nehe nd'y bi 'bu mahets'i 'na'fio ya 'bai, ha nuju di
'buhuua ja ra ximhai 'na'fio ma 'baihu con gue's, y
'rama'na'fio ya hotho's con guecju. 41 Nehe nura
hyadi 'na'fio ra fiot'i, ha nura zana 'ma'fio ra fiot'i
nehe. Nehe 'ma'fio ya fiot'i ya tsg, ne cada 'na
de gue's 'rama'ma'fio gra yot'i'u. 42 Nehe ma ga
njahubu nu xcra yopa ntehu de ja ra du. Numa
ndo'yodihahubyamadant'aguijarahaineda'ya,
pe de gue'anurando'yo'a madayopantema'ra'yo
y ya hinhya'mu ma da du. 43 Nubyd hini hnequi
xa nsunda nuna ma ndo'yoha ma da nt'agui, pe

nu sta yopa nte ma'ra'yo ha, ma da hnequi xi stra
nsunda. Nuna ma ndo'yohu hingui ja ra ts'edi ma
da nt'agui, pe nu sta yopa nte ma'ra'yo, ya di jara
ts'edi. 44 Ma da du nuna ma ndo'yo di hahubya,
pe nu xcrd yopa ntehu ma ga pe'tshe ma'na'fio ma
ndo'yohua. Nubya di haha nuna ndo'yo ngue'a di
'buhuua ja ra ximhai, pe nu xcra yopa nteha ma
ga pe'tshe ma'na ra ndo'yo ngue'a ma ga 'behuni
mabhets'i.

45 Xa nt'ofo ja ra Maca T'ofo ne ena njaua: Nu'a
ra mudi 'ighg go gue'ara Ada, nu'a Ajua biumbabi
ra te, y 'mefa bi zghg ma'na ra 'fishg mi ngu ra
Ad4, pe nuse'a umba ra 'ra'yo te ya ja'i, y go gue'a
ma Zidadahu ra Jesucristo. 46 '"Met'o bi t'acju 'nara
ndo'yo de guecua ja ra ximhai, nepa 'mefa ma di
t'acju'nama 'ra'yondo'yohu nuni mahets'i. 47Nu'a
xira mudi 'fighg bi 'mui, Ajua bi hyoqui de guecua
ja ra ximhai dega hai, ha nu'a ra fioho ra 'fighg bi
nja'iua ngura Ada, nu'a b ehe de mahets'i. 48 Ngu
binjara Ada bi thoqui dega hai nuua ja ra ximhai,
necju nehe dri nhyaxhu'a. Ha nura Zidada ra
mengu mahets'i, hangue necju ma gra menguhuni
ne ma gra hfa'tsuahu ra 'bai'a. 49 Njabu ngu dri
hiats'ithubya ngu ra 'bai ra Ada xa thoqui dega
hai, njabu nehe ma gra hiats'thu ngu ra 'bai ma
Zidadahu nu'a bi 'bui mahets'i.

50 Di xi'ahu zi cuhu gue hinda za ga cuthu nuni
mahets'i habu bi manda Ajua co nuna ma jihu
ne nuna ma ndo'yohu di hahubya. Ngue'a nuna
ndo'yo di hahubya ma da nhyai ne hingui tsa da
nte pa nzantho. 51 Nubya ma ga xi'ahu nu'a bi xica
Ajua ne hinxca pathu, gue hinga gatho ya ja'i de
ra ximhai ma da du, pe gatho mahyegui ma dra

patca ma 'baihu. 52 Masectho ma da njabu, ngu 'na
ts'ant'i ma dahu, nd'a ra ora sta 'be ra trompeta
de Ajua de rad ngats'i ra ximhai. Nu sti nt'gde
nu'a ra trompeta'a gatho na's ya cu xa du ante
da yopa 'fiehe ma Zidadahu ra Jesu, ma da yopa
nte's co 'mara 'ra'yo ndo'yo nu'a hinhya'ms ma da
nts' oqui Y nuju gra 'buthwua ja ra ximhai, 'bestho
ra ora'a da mpadi ma 'baihu nehe. 53 Ngue'a
mahyoni da mpadinuna mando'yo di hahu ma da
nhyai, pa ga pe'tshu 'nara ndo'yo nu'a hinhya'mu
da nts'oqui. Ha nuna ma ndo'yo di haha niina ma
da du, mahyoni da mpadi co ma'na rando'yonu'a
hinhya'mu da du. 34 Ha nu sti njabu ma ndo'yohu
da mpadi co ma'na ra ndo'yo nd'a hinhya'mu da
nts'oqui ne hinhya'mu da du, nu'bé ma da nja ngu
nu'a huxajara Maca T'ofo habu ena njaua: “Nura
du bi 'bedi ne bi nhuati pa nzantho.” 55 Ne ena:
“¢Haba jabya ra ts'edi ra du? ¢Habu jabya gatho
nd'a mi gt'e?” 56 Ra ts'oqui go gue'a ri jacju ga
tuhy, nerandaxjualeygogue'ariumbarats'edira
ts'oqui. 57 Pe nuby4d, ga umfu njamadi Ajua ngue'a
numa Zidadahu ra Jesucristo go gue'a bi 'ygt'e pa
da tapabihu ra du.

58 Hangue nubyd, ma zi hmaca cu'ihu, xi da
camfriha x4 hfio con gatho ri muihu. Xi da mpefihu
nzantho ja ra 'befi ma Zidadahws, ngue'a nu'ahu ya
gui pahu gue hinda ma da 'meditho gatho nu'a ra
'befi xa 'racju'a pa ga pefihu.

16

Ra mfats'it hmunts'i pa ma'ra ya gamfri

1 Nubya ma ga xi'ahu de nu'a ra mfats'i gui
muntshu pa gui pempahu ya cume Jerusale. 'Yothu
nehe ngu nu'a sta 'bepa ya cu me Galacia da 'yat'e.
2 Tat'a domingo cada 'na de gue'ahu 'uecju 'na tui
nu'a xca tahahs, ngu nd'a rd ndunthi bi 'ra'ahu
Ajua. Ne gui haxhu ja ra nija pa ja da hmunts'ini,
pa njabu nu xcra mabu hingue ja ra ora'a gui
munts'a ri mfats'ihu. 3 Ne de ante ga mabu, di
ne gui huanhu 'raya cu pa nu xcrad tsgmbu ga
umbabi's 'nara he'mi pa da hfia'tsua ni's ya cu me
Jerusale nu'u to'o ma dua ts'ocua nu'a ra mfats'i'a.
4 Ha nu'bu ga handi gue xa hfio ga ma nehe, ga
me'be's.

Ra apostol Pablo ri hiioqui pa da ma dua c'a'tsa
ya gamfri

> Sta beni nehe ga ma ga c'a'tsa ya cu nuni
Macedonia, hangue 'met'o ma ga 'rani de guehni.
6 Sta beni ga 'bui con gue'ahu ndunthi ya pa, y 'bu
da zahma, ga 'bui con gue'ahu asta hinda thogui
ya pa de ya tse, nepu de gue'a da za gui faxcahu
ne gui nexcaguiha nu habu grd ma. 7 Nubya xcra
mabu, hindi ne hgnse ga hant'a'ihu ne 'bestho ga
thogui. Nu'a di ne, ga 'bui con gue'ahs 'raya pa 'bu
njaburd paharaZidada. 8 Pe ma ga cohi de guecua
Efeso asta da zgrapa deraPentecosté. °Ngue'anu
de guecua xi xa xogui ya gosthi pa ga manbabi ra
noya Ajua, ne ndunthi ya xa gamfri. Pe nehe 'bui
ndunthi ya ncontra.

10 Ne nu'a di xi'ahs, nu sta zgmbu ra cu Timu,
suhu xa hfio pa da 'mui te rd 'fientho ne hinda du ra
mui, ngue'a ne'a pepabi Ajua ngu di pepabi nehe.
11 Hangue por gue'a oxqui ma gri fienithohu de

gue'a. Y nu stua pengui'a, ba nets'ihu co ra johya
pa da 'fie da c'ascagui ma'na'qui, ngue'a nugui di
tg'mi da zghg'a co ni's ma'ra ya cu ma dua '"fioui.

12 Ha nura zi cu Polo xi sta bantebi da mabu ne
da meui nuys ma'ra ya cu dua tsgfi'ahu. Pe hinxa
ne xa mabu. Bixiqui gue ma da mabu da c'a'ts'ahu
nu'ara pa'a da njaraluga.

Ra nzenjua pehna ra apostol Pablo mi uadi ra
carta

13Xi da nsuhu de ya ts'o'befi ra ts'ondahi, ne xi
da pe'tsha 'mara jamfri. Oxqui tsuhu nd's to'o ri
utsa'thy, 'yothu ra ts'edi pa gui 'yothu nu'a xa hiio.
14 Gatho nu'a gui 'ygthu, 'yathu co ra hmate.

15Zi cuhu, ya gui pahu gue nura zi cu Teba ne con
gatho yaja'i de ra ngu, go gue's xi ya mudi gamfri
de guepu Acaya. Ne gui pahu gue nu'u de ya pahase
xXa 'mui pa da maxa ya cu. 16 Di bante'ihu gui
'ygtehu ni'a ya zi cu's, ne nd's ma'ra to'o pepabi
Ajua ngu's. 'Yotehu nehe nu's ma'ra to'o fax'ahu ja
ra 'befi Ajua ne gatho nu'a to'o pepabi'a. 17 Xi dri
johya ngue'a bi zghg de guecua ra cu Teba ne ra
cu Nato ne ra cu Acaico, ngue'a xa 'ygtcagui nu'a
hinxa za xcd gthu. 18 Nuyu ya cuyu xi bi hfiubga
ma mui ngu xa hiiup'a ri muihae nehe. Numansuhu
nuya cuys ngue'a go guehyu 'raya hoga mefi Ajua.

19 Nuya cu de guecua Asia ri fat'ajua'ihu. Nehe
ra zi cu Aquila ne ra zi nju Prisila xi pehn'ahu
ndunthi ra nzenjua, nu'ahu gui 'buhu co ra Zi-
dada ngu nja nehe's. Nehe pshn'ahu ndunthi ra
nzenjua nd's ya cu ri munts'i ja ya ngu's. 20 Ne ri
fat'ajua'ihu gatho ya cu de guecua. Ne nzenjuahu
'na ngu ma'na co 'nara nthufi dega hmate.

21 Nugui dra Pablo, de ma 'yese di op'a'ihu nuna
nzenjua.

22 Nehe di xi'ahua, nu's té'o hini madi ma Zi-
dadahu ra Jesucristo, da t'eque pa da zutua ra cue
Ajua. Ra Zidada ya ma da zghg.

23 Y nubyd, ma Zidadahu ra Jesucristo da
max'a'ithu. 24 DI pchn'ahubu ma hmate de ja ra
thuhu ma Zidadahu ra Jesucristo. Njabu gue'a.

